
bRihatpArAsharahorAshAstramh 31-40

ப்³ரு’ஹத்பாராஶரஹோராஶாஸ்த்ரம் 31-40

அதா²ऽர்க³லாத்⁴யாய:॥ 31॥
ப⁴க³வாந் யாऽர்க³லா ப்ரோக்தா ஶுப⁴தா³ ப⁴வதாऽது⁴நா ।
தாமஹம் ஸ்ரோதுமிச்சா²மி ஸலக்ஷணப²லம் முநே ॥ 1॥
மைத்ரேய ஸார்க³லா நாம யயா பா⁴வப²லம் த்³ரு’ட⁴ம் ।
ஸ்தி²ரம் கே²டப²லம் ச ஸ்யாத் ஸாऽது⁴நா கத்²யதே மயா ॥ 2॥
சதுர்தே² ச த⁴நே லாபே⁴ க்³ரஹே ஜ்ஞேயா தத³ர்க³லா ।
தத்³பா³த⁴கா: க்ரமாத் கே²டா வ்யோமரிஷ்ப²த்ரு’தீயகா:³॥ 3॥
நிர்ப³லா ந்யூநஸங்க்²யா வா பா³த⁴கா நைவ ஸம்மதா: ।
த்ரு’தீயே வ்யாதி⁴கா: பாபா யத்ர மைத்ரேய பா³த⁴கா:॥ 4॥
தத்ராபி சார்க³லா ஜ்ஞேயா விபரீதா த்³விஜோத்தம ।
ததா²பி கே²டபா⁴வாநாம் ப²லமர்க³லிதம் விது:³॥ 5॥
பஞ்சமம் சார்க³லாஸ்தா²நம் நவமம் தத்³விரோத⁴க்ரு’த் ।
தமோக்³ரஹப⁴வா ஸா ச வ்யத்யயாஜ் ஜ்ஞாயதே த்³விஜ ॥ 6॥
ஏகக்³ரஹா கநிஷ்டா²ஸா த்³விக்³ரஹா மத்⁴யமா ஸ்ம்ரு’தா ।
அர்க³லா த்³வ்யதி⁴கோத்பந்நா முநிபி: ⁴ கதி²தோத்தமா ॥ 7॥
ராஶிதோ க்³ரஹதஶ்சாபி விஜ்ஞேயா த்³விவிதா⁴ऽர்க³லா ।
நிர்பா³த⁴கா ஸுப²லதா³ விப²லா ச ஸபா³த⁴கா ॥ 8॥
யத்ர ராஶௌ ஸ்தி²த: கே²டஸ்தஸ்ய பாகாந்தரம் யதா³ ।
தஸ்மிந் காலே ப²லம் ஜ்ஞேயம் நிர்விஶங்கம் த்³விஜோத்தம ॥ 9॥
அர்க³லாம் ப்ரதிப³ந்த⁴ஞ்ச கத²மாங்க்⁴ரிசதுர்த²யோ: ।
த்³வித்ர்யங்க்⁴ரயோஶ்ச மிதோ² விப்ர சிந்தயேதி³தி மே மதம் ॥ 10॥
பதே³லக்³நே மதே³ வாபி நிராபா⁴ஸார்க³லா யதா³ ।

ததா³ ஜாதோऽதிவிக்²யாதோ ப³ஹுபா⁴க்³யயுதோ ப⁴வேத் ॥ 11॥
யஸ்ய பாப: ஶுபோ⁴ வாபி க்³ரஹஸ்திஷ்டே²த் ஶுபா⁴ர்க³லே ।
தேந த்³ரஷ்ட்ரேக்ஷிதம் லக்³நம் ப்ராப³ல்யாயோபகல்ப்யதே ॥ 12॥
ஸார்க³லே ச த⁴நே விப்ர த⁴நதா⁴ந்யஸமந்வித: ।
த்ரு’தீயே ஸோத³ராதீ³நாம் ஸுக²முக்தம் மநீஷிபி:⁴ ॥ 13॥
சதுர்தே²ஸார்க³லே கே³ஹபஶுப³ந்து⁴குலைர்யுத: ।
பஞ்சமே புத்ரபௌத்ராதி³ஸம்யுதோ பு³த்³தி⁴மாந்நர:॥ 14॥
ஷஷ்டே² ரிபுப⁴யம் காமே த⁴நதா³ரஸுக²ம் ப³ஹு ।
அஷ்டமே ஜாயதே கஷ்டம் த⁴ர்மே பா⁴க்³யோத³யோ ப⁴வேத் ॥ 15॥
த³ஶமே ராஜஸம்மாநம் லாபே⁴ லாப⁴ஸமந்வித: ।
ஸார்க³லே ச வ்யயே விப்ர வ்யயாதி⁴க்யம் ப்ரஜாயதே ॥ 16॥
ஶுப⁴க்³ரஹார்க³லாயாம் து ஸௌக்²யம் ப³ஹுவித⁴ம் ப⁴வேத் ।
மத்⁴யம் பாபார்க³லாயாம் ச மிஶ்ராயாமபி சோத்தமம் ॥ 17॥
லக்³நபஞ்சமபா⁴க்³யேஷு ஸார்க³லேஷு த்³விஜோத்தம ।
ஜாதஶ்ச ஜாயதே ராஜா பா⁴க்³யவாந் நாத்ர ஸம்ஶய:॥ 18॥

அத² காரகாத்⁴யாய:॥ 32॥
அதா²ऽஹம் ஸம்ப்ரவக்ஷ்யாமி க்³ரஹாநாத்மாதி³காரகாந் ।
ஸப்தரவ்யாதி³ஶந்யந்தாந் ராஹ்வந்தாந் வாऽஷ்டஸங்க்²யகாந் ॥ 1॥
அம்ஶை:ஸமௌக்³நஹௌ த்³வௌ சேத்³ராஹ்வந்தந் சிந்தயேத் ததா³ ।
ஸப்தைவ காரகாநேவம் கேசித³ஷ்டௌ ப்ரசக்ஷதே ॥ 2॥
அத்மா ஸூர்யாதி³கே²டாநாம் மத்⁴யே ஹ்யம்ஶாதி⁴கோ க்³ரஹ: ।
அம்ஶஸாம்யே கலாதி⁴க்யாத் தத்ஸாம்யே விகலாதி⁴க:॥ 3॥
பு³தௌ⁴ ராஶிகலாதி⁴க்யத் க்³ராஹ்வோ நைவாத்மகாரக: ।
அம்ஶாதி⁴க: காரக:ஸ்யாத³ல்பபா⁴கோ³ऽந்த்யகாரக:॥ 4॥
மத்⁴யாம்ஶோ மத்⁴யகே²ட:ஸ்யாது³பகே²ட:ஸ ஏவ ஹி ।
விலோமக³மநாத்³ராஹோரம்ஶா: ஶோத்⁴யா: க²வஹ்நித:॥ 5॥

அம்ஶக்ரமாத³தோ⁴ऽத:⁴ஸ்தா²ஶ்சராக்²யா: காரகா இதி ।
ஆத்மாக்²யகாரகஸ்தேஷு ப்ரதா⁴நம் கத்²யதே த்³விஜ ॥ 6॥
ஸ ஏவ ஜாதகாதீ⁴ஶோ விஜ்ஞேயோ த்³விஜஸத்தம ।
யதா² பூ⁴மௌ ப்ரஸித்³தோ⁴ऽஸ்தி நராணாம்க்ஷிதிபாலக:॥ 7॥
ஸர்வவார்தாதி⁴காரீ ச ப³ந்த⁴க்ரு’ந்மோக்ஷக்ரத் ததா²॥ 8॥
யதா² ராஜாஜ்ஞயா விப்ரா புத்ராமாத்யாத³யோ ஜநா: ।
ஸமர்தா² லோககார்யேஷு ததை²வாந்யேபி காரகா:॥ 9॥
ஆத்மாநுகூலமேவாத்ர ப⁴வந்தி ப²லதா³யக: ।
ப்ரதிகூலே யதா² பூ⁴பே ஸர்வேऽமாத்யாத³யோ த்³விஜ ॥ 10॥
கர்ய கர்தும் மநுஷ்யாநாம் ந ஸமர்தா² ப⁴வந்தி ஹி ।
ததா²ऽத்மகாரகே க்ரூரே நாऽந்யே ஸ்வஶுப⁴தா³யக:॥ 11॥
அநுகூலே ந்ரு’பே யத்³வத் ஸர்வேऽமாத்யாத³யோ த்³விஜ ।
நாஶுப⁴ம் குர்வதே தத்³வநாந்யே ஸ்வாஶுப⁴தா³யகா:॥ 12॥
ஆத்மாகாரகபா⁴கே³ப்⁴யோ ந்யூநாம்ஶோऽமாத்யகாரக: ।
தஸ்மாந்ந்யூநாம்ஶகோ ப்⁴ராதா தந்ந்யூநோமாத்ரு’ஸம்ஜ்ஞக:॥ 13॥
தந்ந்யூநாம்ஶ: பிதாதஸ்மாத³ல்பாம்ஶ: புத்ரகாரக: ।
புத்ராந்ந்யூநாம்ஶகோ ஜ்ஞதிர்ஜ்ஞாதேர்ந்யூநாம்ஶகோ ஹி ய:॥ 14॥
ஸ தா³ரகாரகோ ஜ்ஞேயோ நிர்விஶங்கே த்³விஜோத்தம ।
சராக்²யகாரலா ஏதே ப்³ராஹ்மணா கதி²தா: புரா ॥ 15॥
மாத்ரு’காரகமேவாऽந்யே வத³ந்தி ஸுதகாரகம் ।
த்³வௌ க்³ரஹௌ பா⁴க³துல்யௌ சேஜ்ஜாயேதாம் யஸ்ய ஜந்மநி ॥ 16॥
தத³க்³ரகாரகஸ்யைவம் லோபோ ஜ்ஞேயோ த்³விஜோத்தம ।
ஸ்தி²ரகாரகவஶாத்தஸ்ய ப²லம் ஜ்ஞேயம் ஶுபா⁴ऽஶுப⁴ம் ॥ 17॥
அது⁴நா ஸம்ப்ரவக்ஷ்யாமி ஸ்தி²ராக்²யாந் கரகக்³ரஹாந் ।
ஸ பித்ரு’காரகோ ஜ்ஞேயோ யோ ப³லீ ரவிஶுக்ரயோ:॥ 18॥
சந்த்³ராரயோர்ப³லீ கே²டோ மாத்ரு’காரக உச்யதே ।
பௌ⁴மதோ ப⁴கி³நீ ஶ்யால: கநீயாந் ஜநநீத்யபி ॥ 19॥

பு³தா⁴ந்மாத்ரு’ஸஜாதீயா மாதுலாத்³யாஶ்ச பா³ந்த⁴வா: ।
கு³ரோ: பிதாமஹ: ஶுக்ராத் பித: புத்ர: ஶநைஶ்சராத் ॥ 20॥
விப்ராந்தேவாஸிந: பத்நீ பிதரௌ ஶ்வஶுரௌ ததா² ।
மாதாமஹாத³யஶ்சிந்த்யா ஏதே ச ஸ்தி²ரகாரகா ॥ 21॥
அதா²ऽஹம் காரகாந் வக்ஷ்யே கே²டபா⁴வவஶாத்³த்³விஜ ।
ரவித: புந்>யபே⁴ தாதஶ்சந்த்³ராந்மாதா சதுர்த²கே ॥ 22॥
குஜாத் த்ரு’தீயதோ ப்⁴ராதா பு³தா⁴த் ஷஷ்தே² ச மாதுல: ।
தே³வேஜ்யாத் பஞ்சமாத் புத்ரோ தா³ரா: ஶுக்ராச்ச ஸப்தமே ॥ 23॥
மந்தா³த³ஷ்டமதோ ம்ரு’த்யு: பித்ராதீ³நாம் விசிந்தயேத் ।
இதி ஸர்வ விசார்யைவ பு³த⁴ஸ்தத்தத் ப²லம் வதே³த் ॥ 24॥
அதா²ऽஹம் ஸம்ப்ரவக்ஷ்யாமி ப்ரஸங்கா³த்³யோக³காரகாந் ।
கே²டாந் ஜந்மநி ஜாதஸ்ய மிஶ்ர:ஸ்தி²திவஶாத்³ த்³விஜ ॥ 25॥
ஸ்வர்க்ஷே ஸ்வோச்சே ச மித்ரர்க்ஷே மித:² கேந்த்³ரக³தா க்³ரஹா: ।
தே ஸர்வே காரகாஸ்தேஷு கர்மக³ஸ்து விஶேஷத:॥ 26॥
யதா²லக்³நே ஸுகே² காமே ஸ்வோர்க்ஷோச்சஸ்தா² க்³ரஹா த்³விஜ ।
ப⁴வந்தி காரகாக்²யாஸ்தே விஶேஷேண ச கே²ஸ்தி²தா:॥ 27॥
ஸ்வமித்ரோச்சர்க்ஷகோ³ ஹேதுரந்யோऽந்யம் யதி³ கேந்த்³ரக:³ ।
ஸுஹ்ரு’த் தத்³கு³ணஸம்பந்ந: ஸோऽபி காரக உச்யதே ॥ 28॥
நீசாந்வயேऽபி யோ ஜாத: வித்³யமாநே ச காரகே ।
ஸோऽபி ராஜமநோ விப்ர த⁴நவாந் ஸுக²ஸம்யுத:॥ 29॥
ராஜவம்ஶஸமுத்பந்நோ ராஜா ப⁴வதி நிஶ்சயாத் ।
ஏவம் குலாநுஸாரேண காரகேப்⁴ய: ப²லம் வதே³த் ॥ 30॥
அதா²ऽஹம் ஸம்ப்ரவக்ஷ்யாமி விஶேஷம் பா⁴வகாரகாந் ।
ஜநஸ்ய ஜந்மலக்³நம் யத் விந்த்³யாதா³த்மகாரகம் ॥ 31॥
த⁴நபா⁴வம் விஜாநீயாத்³ தா³ரகாரகமேவ ஹி ।
ஏகாத³ஶேऽக்³ரஜாதஸ்ய த்ரு’தீயே து கநீயஸ:॥ 32॥
ஸுதே ஸுதம் விஜாநீயாத் பத்நீம் ஸப்தமபா⁴வத: ।
ஸுதப⁴வே க்³ரஹோ ய:ஸ்யாத் ஸோऽபி காரக உச்யதே ॥ 33॥

ஸூர்யோ கு³ரு:குஜ: ஸோமோ கு³ருர்பௌ⁴ப: ⁴ ஸித: ஶநி: ।
கு³ருஶ்சந்த்³ரஸுதோ ஜீவோ மந்த³ஶ்ச ப⁴வகாரகா:॥ 34॥
புநஸ்தந்வாத³யோ பா⁴வ:ஸ்தா²ப்யாஸ்தேஷாம் ஶுபா⁴ऽஶுப⁴ம் ।
லாப⁴ஸ்த்ரு’தீயோ ரந்த்⁴ரஶ்ச ஶத்ருஸம்ஜ்ஞத⁴நவ்யயா:॥ 35॥
ஏதே பா⁴வா:ஸமாக்²யாதா: க்ரூராக்²யா த்³விஜஸத்தம ।
ஏஷாம் யோகே³ந யோ பா⁴வஸ்தஸ்ய ஹாநி: ப்ரஜாயதே ॥ 36॥
பா⁴வா ப⁴த்³ராஶ்ச கேந்த்³ராரவ்யா: கோணாக்²யௌ த்³விஜஸத்தம ।
ஏஷாம் ஸம்யோக³மாத்ரேண ஹ்வஶுபோ⁴ऽபி ஶுபோ⁴ ப⁴வேத் ॥ 37॥

அத² காரகாம்ஶப²லாத்⁴யாய:॥ 33॥
அதா²ऽஹம் ஸம்ப்ரவக்ஷ்யாமி காரகாம்ஶப²லம் த்³விஜ ।
மேஷாதி³ராஶிகே³ஸ்வாம்ஶே யதா²வத்³ ப்³ரஹ்மபா⁴ஷிதம் ॥ 1॥
க்³ரு’ஹே மூஷகமார்ஜாரா மேஷாம்ஶே ஹ்வாத்மகாரகே ।
ஸதா³ ப⁴யப்ரதா³ விப்ர பாபயுக்தே விஶேஷத:॥ 2॥
வ்ரு’ஷாம்ஶகக³தே ஸ்வஸ்மிந் ஸுக²தா³ஶ்ச சதுஷ்பதா:³ ।
மிது²நாம்ஶக³தே தஸ்மிந் கண்ட்³வாதி³வ்யாதி⁴ஸம்ப⁴வ:॥ 3॥
கர்காம்ஶே ச ஜலாத்³பீ⁴தி:ஸிம்ஹாம்ஶே ஶ்வபதா³த்³ப⁴யம் ।
கண்டூ:³ஸ்தௌ²ல்யஞ்ச கந்யாம்ஶே ததா² வஹ்நிகணாத்³ப⁴யம் ॥ 4॥
துலாம்ஶே ச வணிக்³ ஜாதோ வஸ்ராதி³நிர்மிதௌ படு: ।
அல்யம்ஶே ஸர்பதோ பீ⁴தி: பீடா³ மாது: பயோத⁴ரே ॥ 5॥
த⁴நுரம்ஶே க்ரமாது³ச்சாத் பதநம் வாஹநாத³பி ।
மரகாம்ஶே ஜலோத்³பூ⁴தைர்ஜந்துபி:⁴ கே²சரஸ்ததா²॥ 6॥
ஶங்க²முக்தாப்ரவாலாத்³யைர்லாபோ⁴ ப⁴வதி நிஶ்சித: ।
கும்பா⁴ம்ஶே ச தடா³கா³தி³காரகோ ஜாயதே ஜந:॥ 7॥
மீநாம்ஶே காரகே ஜாதோ முக்திபா⁴க்³ த்³விஜஸத்தம ।
நாऽஶுப⁴ம் ஶுப⁴ஸந்த்³ரு’ஷ்டே ந ஶுப⁴ம் பாபவீக்ஷிதே ॥ 8॥
காரகாம்ஶே ஶுபே⁴ விப்ர லக்³நாம்ஶே ச ஶுப⁴க்³ரஹே ।

ஶுப⁴ஸம்வீக்ஷிதே ஜாதோ ராஜா ப⁴வதி நிஶ்சித:॥ 9॥
ஸ்வாம்ஶாச்சு²ப⁴க்³ரஹா: கேந்த்³ரே கோணே வா பாபவர்ஜிதா: ।
த⁴நவித்³யாயுதோ ஜாதோ மிஶ்ரைர்மிஶ்ரப²லம் வதே³த்³॥ 10॥
உபக்³ரஹே ச விப்ரேந்த்³ர ஸ்வோச்சஸ்வர்க்ஷம்ஸுப⁴ர்க்ஷகே³ ।
பாபத்³ரு’க்³ரஹிதே சாऽந்த்யே கைவல்யந்தஸ்ய நிர்தி³ஶேத் ॥ 11॥
சந்த்³ராऽரப்⁴ரு’கு³வர்க³ஸ்த² காரகே பாரதா³ரிக: ।
விபர்யஸ்தே²ऽந்யதா² ஜ்ஞேயம் ப²லம் ஸர்வம் விசக்ஷணை:॥ 12॥
காரகாம்ஶே ரவௌ ஜாதோ ராஜகார்யபரோ த்³விஜ ।
பூர்ணேந்த்³ரௌ போ⁴க³வாந் வித்³வாந் ஶுக்ரத்³ரு’ஷ்டே விஶேஷத:॥ 13॥
ஸ்வாம்ஶே ப³லயுதே பௌ⁴மே ஜாத: கந்தாயுகீ⁴ ப⁴வேத் ।
வஹ்நிஜீவீ நரோ வாऽபி ரஸவாதீ³ ச ஜாயதே ॥ 14॥
பு³தே⁴ ப³லயுதே ஸ்வாம்ஶே கலாஶில்பவிசக்ஷந: ।
வாணிஜ்யகுஶலஶ்சாபி பு³த்³தி⁴வித்³யாஸமந்வித:॥ 15॥
ஸுகர்மா ஜ்ஞாநநிஷ்ட²ஶ்ச வேத³வித் ஸ்வாம்ஶகே³கு³ரௌ ।
ஶுக்ரே ஶதேந்த்³ரிய: காமீ ராஜகீதோ ப⁴வேந்நர:॥ 16॥
ஶநௌ ஸ்வாம்ஶக³தே ஜாத:ஸ்வகுலோசிதகர்மக்ரு’த் ।
ராஹௌ சௌரஶ்ச த⁴நுஷ்கோ ஜாதோ வா லோஹயந்த்ரக்ரு’த் ॥ 17॥
விஷவைத்³யோऽத²வா விப்ர ஜாயதே நாऽத்ர ஸம்ஶய: ।
வ்யயஹாரீ க³ஜாதீ³நாம் கேதௌ சௌரஶ்ச ஜாயதே ॥ 18॥
ரவிராஹூ யதா³ஸ்வாம்ஶே ஸர்பாத்³ பீ⁴தி: ப்ரஜாயதே ।
ஶுப⁴த்³ரு’ஷ்டௌ ப⁴யம் நைவ பாபத்³ரு’ஷ்டௌ ம்ரு’திப⁴வேத் ॥ 19॥
ஶுப⁴ஷட்³வர்க³ஸம்யுக்தௌ விஷவைத்³யோ ப⁴வேந் ததா³ ।
பௌ⁴மேக்ஷிதே காரகாம்ஶே பா⁴நுஸ்வர்பா⁴நுஸம்யுதே ॥ 20॥
அந்யக்³ர்ஹா ந பஶ்யந்தி ஸ்வவேஶ்மபரதா³ஹக: ।
தஸ்மிந் பு³தே⁴க்ஷி தே சாபி வஹ்நிதோ³நைவ ஜாயதே ॥ 21॥
பாபர்க்ஷே கு³ருணா த்³ரு’ஷ்டே ஸமீபக்³ரு’ஹதா³ஹக: ।
ஶுக்ரத்³ரு’ஷ்டே து விப்ரேந்த்³ர க்³ரு’ஹதா³ஹோ ந ஜாயதே ॥ 22॥

கு³லிகேந யுதே ஸ்வாம்ஶே பூர்ணசந்த்³ரேண வீக்ஷிதே ।
சௌரைர்ஹ்ரு’தத⁴நோ ஜாத:ஸ்வயம் சௌரோऽத²வா ப⁴வேத் ॥ 23॥
க்³ரு’ஹாத்³ரு’ஷ்டே ஸகு³லிகே விபதோ³ வா விஷைர்ஹத: ।
பு³த⁴த்³ரு’ஷ்டே ப்³ரு’ஹத்³வீஜோ ஜாயதே நாऽத்ர ஸம்ஶய:॥ 24॥
ஸகேதௌ காரகாம்ஶே ச பாபத்³ரு’ஷ்டே த்³விஜோத்தம ।
ஜாதஸ்ய கர்ணரோகோ³ வா கர்ணச்சே²த:³ ப்ரஜாயதே ॥ 25॥
ப்⁴ரு’கு³புத்ரேக்ஷிதே தஸ்மிந் தீ³க்ஷிதோ ஜாயதே ஜந: ।
பு³தா⁴ர்கித்³ரு’ஷ்டே நிர்வீர்யோ ஜாயதே மாநவோ த்⁴ருவம் ॥ 26॥
பு³த⁴ஶுக்ரேக்ஷிதே தஸ்மிந் தா³ஸீபுத்ர: ப்ரஜாயதே ।
புநர்ப⁴வாஸுதோ வாऽபி ஜாயதே நாऽத்ர ஸம்ஶய:॥ 27॥
தபஸ்வீ ஸநிநா த்³ரு’ஷ்டே ஜாத: ப்ரேஷ்யோऽத²வா ப⁴வேத் ।
ஶநிமாத்ரேக்ஷிதே தஸ்மிந் ஜாத:ஸம்ந்யாஸிவேஷவாந் ॥ 28॥
ரவிஸுக்ரேக்ஷிதே தஸ்மிந் ராஜப்ரேஷ்யோ ஜநோ ப⁴வேத் ।
இதிஸங்க்ஷேபத: ப்ரோக்தம் காரகாம்ஶப²லம் த்³விஜ ॥ 29॥
ஸ்வாம்ஶாத்³த⁴நே ச ஶுக்ராரவர்கே³ஸ்யாத் பாரதா³ரிக: ।
தயோர்த்³ரு’க்³யோக³தோ ஜ்ஞேயமித³மாமரணம் ப²லம் ॥ 30॥
கேதௌ தத்ப்ரதிப³ந்த:⁴ ஸ்யாத் கு³ரௌ து ஸ்ரைண ஏவ ஸ: ।
ராஹௌ சாऽர்த²நிவ்ரு’த்தி:ஸ்யாத் காரகாம்ஶாத்³ த்³விதீயகே³॥ 31॥
ஸ்வாம்ஶாத் த்ரு’தீயகே³ பாபே ஜாத: ஶூர: ப்ரதாபவாந் ।
தஸ்மிந் ஶுப⁴க்³ரஹே ஜாத: காதரோ நாத்ர ஸம்ஶய:॥ 32॥
ஸ்வாம்ஶாச்சதுர்த²பா⁴வே து சந்த்³ரஶுக்ரயுதேக்ஷிதே ।
தத்ர வா ஸ்வோச்சகே³ கே²டே ஜாத: ப்ராஸாத³வாந் ப⁴வேத் ॥ 33॥
ஶநிராஹுயுதே தஸ்மைந் ஜாதஸ்ய ச ஶிலாக்³ரு’ஹம் ।
ஐஷ்டிகம் குஜகேதுப்⁴யாம் கு³ருணா தா³ரவம் க்³ரு’ஹம் ॥ 34॥
தார்ண து ரவிணா ப்ரோக்தம் ஜாதஸ்ய ப⁴வநம் த்³விஜ ।
சந்த்³ரே த்வநாவ்ரு’தே தே³ஶே பத்நீயூக:³ ப்ரஜாயதே ॥ 35॥
பஞ்சமே குஜராஹுப்⁴யாம் க்ஷயரோக³ஸ்ய ஸம்ப⁴வ: ।
ராத்ரிநாதே²ந த்³ரு’ஷ்டாப்⁴யாம் நிஶ்சயேந ப்ரஜாயதே ॥ 36॥

குஜத்³ரு’ஷ்டௌ து ஜாதஸ்ய பிடகாதி³க³தோ³ ப⁴வேத் ।
கேதுத்³ரு’ஷ்டௌ து க்³ரஹணீ ஜலரோகோ³ऽத²வா த்³விஜ ॥ 37॥
ஸராஹுகு³லிகே தத்ர ப⁴யம் க்ஷுத³விஷோத்³ப⁴வம் ।
பு³தே⁴ பரமஹம்ஸஶ்ச லகு³டீ³ வா ப்ரஜாயதே ॥ 38॥
ரவௌ கே²ட்³க³த⁴ரோ ஜாத:குஜே குந்தாயுதீ⁴ ப⁴வேத் ।
ஶநௌ த⁴நுர்த⁴ரோ ஜ்ஞேயோ ராஹௌ ச லோஹயந்த்ரவாந் ॥ 39॥
கேதௌ ச க⁴டிகாயந்த்ரீ மாநவோ ஜாயதே த்³விஜ ।
பா⁴ர்க³வே து கவிர்வாக்³மீ காவ்யஜ்ஞோ ஜாயதே ஜந:॥ 40॥
ஸ்வாம்ஶே தத்பஞ்சமே வாऽபி சந்த்³ரேஜ்யாப்⁴யாம் ச க்³ரந்த²க்ரு’த் ।
ஶுக்ரேண கிஞ்சிதூ³நோऽஸௌ ததோऽப்யல்போ பு³தே⁴ந ச ॥ 41॥
கு³ருணா கேவலேநைவ ஸர்வவித்³ க்³ரந்த²க்ரு’த் ததா² ।
வேத³வேதா³ந்தவிச்சாபி ந வாக்³மீ ஶாப்³த³கோऽபி ஸந் ॥ 42॥
நையாயிக:குஜேநாஸௌ ஜ்ஞேந மீமாம்ஸகஸ்ததா² ।
ஸபா⁴ஜட³ஸ்து ஶநிநா கீ³தஜ்ஞோ ரவிணா ஸ்ம்ரு’த:॥ 43॥
சந்த்³ரேண ஸாங்க்²யயோக³ஜ்ஞ:ஸாஹித்யஜ்ஞஶ்ச கா³யக: ।
கேதுநா க³ணிதஜ்ஞோऽஸௌ ராஹணாऽபி ததை²வ ச ॥ 44॥
ஸப்ரதா³யஸ்ய ஸித்⁴ஹி:ஸ்யாத் கு³ருஸம்ப³ந்த⁴தோ த்³விஜ ।
ஸ்வாம்ஶாத்³ த்³விதீயத: கேசித் ப²லமேவம் வத³ந்தி ஹி ॥ 45॥
ஸ்வாம்ஶாத் ஷஷ்ட²க³தே பாபே கர்ஷகோ ஜாயதே ஜந: ।
ஶுப⁴க்³ரஹேऽலஸஶ்சேதி த்ரு’தீயேऽபி ப²லம் ஸ்ம்ரு’தம் ॥ 46॥
த்³யூநே சந்த்³ரகு³ரு யஸ்ய பா⁴ர்யா தஸ்யாதிஸுந்த³ரீ ।
தத்ர காமவதீ ஶுக்ரே பு³தே⁴ சைவ கலாவதீ ॥ 47॥
ரவௌ ச ஸ்வகுலே கு³ப்தா ஶநௌ சாபி வயோऽதி⁴கா ।
தபஸ்விநீ ருஜாட்⁴ய வா ராஹௌ ச வித⁴வா ஸ்ம்ரு’தா ॥ 48॥
ஶுப⁴ஸ்வாமியுதே ரந்த்⁴ரே ஸ்வாம்ஶாத்³ தீ³ர்கா⁴யுருச்யதே ।
பாபேக்ஷிதயுதேऽல்பாயுர்மத்⁴யாயுர்மிஶ்ரத்³ரு’க்³யுதே ॥ 49॥
காரகாம்ஶாச்ச நவமே ஶுப⁴க்³ரஹயுதேக்ஷித ।

8 sanskritdocuments.org



ப்³ரு’ஹத்பாராஶரஹோராஶாஸ்த்ரம் 31-40

ஸத்யவாதீ³கு³ரௌ ப⁴க்த:ஸ்வத⁴ர்மநிரதோ நர:॥ 50॥
ஸ்வாம்ஶாச்ச நவமே பா⁴வே பாபக்³ரஹயுதேக்ஷிதே ।
ஸ்வத⁴ர்மநிரதோ பா³ல்யே மித்²யாவாதீ³ ச வார்த⁴கே ॥ 51॥
நவமே காரகாம்ஶாச்ச ஶநிராஹுயுதேக்ஷிதே ।
கு³ருத்³ரோஹீ ப⁴வேத்³ பா³ல: ஶாஸ்த்ரேஷு விமுகோ² நர:॥ 52॥
காரகாம்ஶாச்ச நவமே கு³ருபா⁴நுயுதேக்ஷிதே ।
ததா³ऽபி கு³ருத்³ரோஹீ ஸ்யாத் கு³ருவாக்யம் ந மந்யதே ॥ 53॥
காரகாம்ஶாச்ச நவமே ஶுக்ரபௌ⁴மயுதேக்ஷிதே ।
ஷட்³வர்கா³தி³கயோகே³ து மரணம் பாரதா³ரிகம் ॥ 54॥
காரகாம்ஶாச்ச நவமே ஜ்ஞேந்து³யுக்தேக்ஷிதே த்³விஜ ।
பரஸ்த்ரீ ஸங்க³மாத்³ பா³லோ ப³ந்த⁴கோ ப⁴வதி த்⁴ருவம் ॥ 55॥
நவமே கேவலேநைவே கு³ருணா ச யுதேக்ஷிதே ।
ஸ்த்ரீலோதுபோ ப⁴வேஜ்ஜாதோ விஷயீ சைவ ஜாயதே ॥ 56॥
காரகாம்ஶாச்ச த³ஶமே ஶுப⁴ல்ஹேடயுதேக்ஷிதே ।
ஸ்தி²ரவித்தோ ப⁴வேத்³ பா³லோ க³ம்பீ⁴ரோ ப³லபு³த்³தி⁴மாந் ॥ 57॥
த³ஶமே காரகாம்ஶாச்ச பாபகே²டயுதேக்ஷிதே ।
வ்யாபாரே ஜாயதே ஹாநி: பித்ரு’ஸௌக்²யேந வர்ஜித:॥ 58॥
த³ஶமே காரகாம்ஶாச்ச பு³த⁴ஶுக்ரயுதேக்ஷிதே ।
வ்யாபாரே ப³ஹுலாப⁴ஶ்ச மஹத்கர்மகஓர் நர:॥ 59॥
காரகாம்ஶாச்ச த³ஶமே ரவிசந்த்³ரயுதேக்ஷிதே ।
கு³ருத்³ரு’ஷ்டயுதே விப்ர ஜாதகோ ராஜ்யபா⁴க்³ ப⁴வேத் ॥ 60॥
ஸ்வாம்ஶாதே³காத³ஶே ஸ்தா²நே ஶுப⁴கே²டயுதேக்ஷிதே ।
ப்⁴ராத்ரு’ஸௌக்²யயுதோ பா³ல:ஸர்வகார்யேஷு லாப⁴க்ரு’த் ॥ 61॥
ஏகாத³ஶே ஸபாபே து குமார்கா³ல்லாப³க்ரு’ந்நர: ।
விக்²யாதோ விக்ரமீ சைவ ஜாயதே நாऽத்ர ஸம்ஶய:॥ 62॥
காரகாம்ஶாத்³ வ்யயஸ்தா²நே ஸத்³க்³ரஹே ஸத்³வ்யயோ ப⁴வேத் ।
அஸத்³வ்யயோऽஶுபே⁴ ஜ்ஞயோ க்³ரஹாபா⁴வே ச ஸத்ப²லம் ॥ 63॥

காரகாம்ஶாத்³ வ்யயஸ்தா²நே ஸ்வபோ⁴ச்சஸ்தே² ஶுப⁴க்³ரஹே ।
ஸத்³க³திர்ஜாயதே தஸ்ய ஶுப⁴லோகமவாப்நுயாத் ॥ 64॥
காரகாம்ஶாத்³ வ்யயே கேதௌ ஶுப⁴கே²டயுதேக்ஷிதே ।
ததா³ து ஜாயதே முக்தி:ஸாயுஜ்யபத³மாப்நுயாத் ॥ 65॥
மேஷே த⁴நுஷி வா கேதௌ காரகாம்ஶாத் வ்யயே ஸ்தி²தே ।
ஶுப⁴கே²டேந ஸந்த்³ரு’ஷ்டே ஸாயுஜபத³மாப்நுயாத் ॥ 66॥
வ்யயே ச கேவலே கேதௌ பாபயுக்தேக்ஷிதேபி வா ।
ந ததா³ ஜாயதே முக்தி: ஶுப⁴லோகம் ந பஶ்யதி ॥ 67॥
ரவிணா ஸம்யுதே கேதௌ காரகாம்ஶாத்³ வ்யயஸ்தி²தே ।
ஶிவப⁴க்திர்ப⁴வேஸ்யத்த நிர்விஶங்கம் த்³விஜோத்தம ॥ 68॥
சந்த்³ரேண ஸம்யுதே கேதௌ காரகாம்ஶாத்³ வ்யயஸ்தி²தே ।
கௌ³ர்யாம் ப⁴க்திர்ப⁴வேத்தஸ்ய ஶாக்திகோ ஜாயதே நர:॥ 69॥
ஶுக்ரேண ஸம்யுதே கேதௌ காரகாம்ஶாத்³ வ்யயஸ்தி²தே ।
லக்ஷ்ம்யாம் ஸஞ்ஜாயதே ப⁴க்திர்ஜாதகோ ஸௌ ஸம்ரு’த்³தி⁴மாந் ॥ 70॥
குஜேந ஸம்யுதே கேதௌ ஸ்கந்த³ப⁴க்தௌ ப⁴வேந்நர: ।
வைஷ்ணவோ பு³த⁴ஸௌரிப்⁴யாம் கு³ருணா ஶிவப⁴க்திமாந் ॥ 71॥
ராஹுணா தாமஸீம் து³ர்கா³ம் ஸேவதே க்ஷுத்³ரதே³வதாம் ।
ப⁴க்தி:ஸ்கந்தே³ऽத² ஹேரப்⁴பே⁴ ஶிகி²நா கேவலேந வா ॥ 72॥
காரகாம்ஶாத்³ வ்யயே ஸௌரி: பாபராஶௌ யதா³ ப⁴வேத் ।
ததா³ऽபி க்ஷுத்³ரதே³வஸ்ய ப⁴க்திஸ்தஸ்ய ந ஸம்ஶய:॥ 73॥
பாபர்க்ஷேऽபி ஶநௌ ஸுக்ரே ததா³ऽபி க்ஷுத்³ரஸேவக: ।
அமாத்யகாரகாத் ஷஷ்டே²ப்தேவமேவ ப²லம் வதே³த் ॥ 74॥
காரகாம்ஶாத் த்ரிகோணஸ்தே² பாபகே²தத்³வயே த்³விஜ ।
மாநவோ மந்த்ரதந்த்ரஜ்ஞோ ஜாயதே நாऽத்ர ஸம்ஶய:॥ 75॥
பாபேந வீக்ஷிதே தத்ர ஜாதோ நிக்³ராஹகோ ப⁴வேத் ।
ஶுபை⁴ர்நிரீக்ஷிதே தஸ்மிந் நரோऽநுக்³ராஹகோ ப⁴வேத் ॥ 76॥
ஶுக்ரத்³ரு’ஷ்டே விதௌ⁴ ஸ்வாம்ஶே ரஸவாதீ³ ப⁴வேந்நர: ।
பு³த⁴த்³ரு’ஷ்டே ச ஸத்³வைத்³ய:ஸர்வரோக³ஹரோ ப⁴வேத் ॥ 77॥

ஶுக்ரத்³ரு’ஷ்டே ஸுகே² சந்த்³ரே பாண்டு³ஶ்வித்ரீ ப⁴வேந்நர: ।
பௌ⁴மத்³ரு’ஷ்டே மஹாரோகீ³ ரக்தபித்தார்தி³தோ ப⁴வேத் ॥ 78॥
கேதுத்³ரு’ஷ்டே ஸுகே² சந்த்³ரே நீலகுஷ்டீ² ப்ரஜாயதே ।
சதுர்தே² பஞ்சமேவாऽஹிஸ்தி²தௌ ராஹுகுஜௌ யதி³॥ 79॥
க்ஷயரோகோ³ ப⁴வேத் தஸ்ய சந்த்³ரத்³ரு’ஷ்டௌ து நிஶ்சித: ।
ஸ்வாம்ஶாத் ஸுகே²ஸுதே வாऽபி கேவல:ஸம்ஸ்தி²த:குஜ:॥ 80॥
பிட்காதி³ர்ப⁴வேத் தஸ்ய ததா³ ரோகோ³ ந ஸம்ஶய: ।
க்³ரஹணீ ஜலரோகோ³ வா தத்ர கேதௌ ஸ்தி²தே ஸதி ॥ 81॥
க்²வர்பா⁴நுகு³லிகௌ தத்ர விஷவைத்³யோ விஷார்தி³த: ।
ஸ்வாம்ஶகாத் பஞ்சமே பா⁴வே கேவலே ஸம்ஸ்தி²தே ஶநௌ ॥ 82॥
த⁴நுர்வித்³யாவிதா³ ஜாதா ப⁴வந்த்யத்ர ந ஸம்ஶய: ।
கேதௌ ச கேவலே தத்ர க⁴டிகாயந்த்ரகாரக:॥ 83॥
பு³தே⁴ பரமஹம்ஸோ வா த³ண்டீ³ ப⁴வதி மாநவ: ।
லோஹயந்த்ரீ ததா² ராஹௌ ரவௌ கே²ட்³க³த⁴ரோ ப⁴வேத் ॥ 84॥
கேவலே ச குஜே தத்ர ஜாத:குந்தாஸ்த்ரதா⁴ரக: ।
ஸ்வாம்ஶே வா பந்ऽசமே ஸ்வாம்ஶாச்சந்த்³ரேஜ்யௌ ஸம்ஸ்தி²தௌ ததா³॥ 85॥
க்³ரந்த²கர்தா ப⁴வேஜ்ஜாத:ஸர்வவித்³யாவிஶாரத:³ ।
தத்ர தை³த்யகு³ரௌ கிஞ்சிதூ³நக்³ரந்த²கரோ ப⁴வேத் ॥ 86॥
பு³தே⁴ தத்ர ததோऽப்யூநக்³ரந்த²கர்த்தா ப்ரஜாயதே ।
தத்ர ஶுக்ரே கவிர்வாக்³மீ காவ்யஜ்ஞஶ்ச ப்ரஜாயதே ॥ 87॥
ஸர்வவித்³க்³ராந்தி²கோ ஜீவே ந வாக்³மீ ச ஸபா⁴தி³ஷு ।
ஶப்³த³ஜ்ஞஶ்ச விஶேஷேண வேத³வேதா³ந்தவித் ததா²॥ 88॥
ஸபா⁴ஜடோ³ ப⁴வேத்³ பா³ல உக்தஸ்தா²நக³தே ஶநௌ ।
மீமாம்ஸகோ ப⁴வேந்நூநமுக்தஸ்தா²நக³தே பு³தே⁴ ॥ 89॥
ஸ்வாம்ஶே வா பஞ்சமே பௌ⁴மே ஜாதோ நையாயிகோ ப⁴வேத் ।
சந்த்³ரே ச ஸாங்க்²யயோக³ஜ்ஞ:ஸாஹித்யஜ்ஞஶ்ச கா³யக:॥ 90॥
ரவௌ வேதா³ந்தவிச்சைவ கீ³தஜ்ஞஶ்ச ப்ரஜாயதே ।

கேதௌ ச க³ணிதஜ்ஞ:ஸ்யாஜ்ஜ்யோதி:ஶாஸ்த்ரவிஶாரத:³॥ 91॥
ஸம்ப்ரதா³யஸ்ய ஸம்ஸித்³தி⁴ர்கு³ருஸம்ப³ந்த⁴தோ ப⁴வேத் ।
த்³விதீயே ச த்ரு’தீயே ச ஸ்வாம்ஶாதே³வம் விசாரயேத் ॥ 92॥
பா⁴வே ஸூக்ஷ்மப²லம் ஜ்ஞாத்வா ஜாதகஸ்ய ப²லம் வதே³த் ।
கேதௌ ஸ்வாம்ஶாத்³த்³விதீயே வா த்ரு’தீயே ஸ்தப்³த⁴வாக்³ ப⁴வேத் ॥ 93॥
பாபத்³ரு’ஷ்டே விஶேஷேண மாநவோ வக்துமக்ஷம: ।
ஸ்வாம்ஶால்லக்³நாத் பதா³த்³வாऽபி த்³விதீயாஷ்டமபா⁴வயோ:॥ 94॥
கேமத்³ரும: பாபஸாம்யே சந்த்³ரத்³ரு’ஷ்டௌ விஶேஷத: ।
அத்ராऽத்⁴யாயே ச யே யோகா:³ஸப²லா: கதி²தா மயா ॥ 95॥
யோக³கர்த்ரு’த³ஶாயாந்தே ஜ்ஞேயா:ஸர்வே ப²லப்ரதா:³ ।
ஏவம் த³ஶாப்ரதா³த்³ராஶைர்த்³விதீயாஷ்டமயோர்த்³விஜ ॥ 96॥
க்³ரஹஸாம்யே ச விஜ்ஞேயோ யோக:³ கேமத்³ருமோऽஶுப:⁴ ।
த³ஶாப்ராரம்ப⁴ஸமயே ஸலக்³நாந் ஸாத⁴யேத்³ க்³ரஹாந் ॥ 97॥
ஜ்ஞேயஸ்தத்ராபி யோகோ³ऽயம் பாபஸாம்யேऽர்த²ரந்த்⁴ரயோ: ।
ஏவம் தந்வாதி³பா⁴வாநாம் ஸூர்யாதீ³நாம் நப⁴ஸதா³ம் ॥ 98॥
தத்தத்ஸ்தி²த்யநுஸாரேண ப²லம் வாச்யம் விபஶ்சிதா ।
இதி ஸங்க்ஷேபத: ப்ரோக்தம் காரகாம்ஶப²லம் மயா ॥ 99॥

அத² யோக³காரகாத்⁴யாய:॥ 34॥
காரகாம்ஶவஶாதே³வம் ப²லம் ப்ரோக்தம் மயா த்³விஜ ।
அத² பா⁴வாதி⁴பத்யேந க்³ரஹயோக³ப²லம் ஸ்ர்ரு’ணு ॥ 1॥
கேந்த்³ராதி⁴பதய: ஸௌம்யா நா தி³ஶந்தி ஶுப⁴ம் ப²லம் ।
க்ரூரா நைவாऽஶுப⁴ம் குர்யு: ஶுப⁴தா³ஶ்ச த்ரிகோணபா:॥ 2॥
லக்³நம் கேந்த்³ரத்ரிகோணத்வாத்³ விஶேஷேண ஶுப⁴ப்ரத³ம் ।
பஞ்சமம் நவமம் சைவ விஶேஷத⁴நமுச்யதே ॥ 3॥
ஸப்தமம் த³ஶமம் சைவ விஶேஷஸுக²முச்யதே ।
த்ரிஷடா³யாதி⁴பா:ஸர்வே க்³ரஹா: பாபப²லா:ஸ்ம்ரு’தா:॥ 4॥

வ்யயத்³விதீயரந்த்⁴ரேஶா:ஸாஹசர்யாத் ப²லப்ரதா:³ ।
ஸ்தா²நாந்தராநுரோதா⁴த்தே ப்ரப³லாஶ்சோத்தரோத்தரம் ॥ 5॥
தத்ர பா⁴க்³யவ்யயேஶத்வாத்³ரந்த்⁴ரேஶோ ந ஶுப⁴ப்ரத:³ ।
த்ரிமதா³யாதி⁴பத்வேऽதோ² கோணபத்வே து ஸத்ப²ல:॥ 6॥
உக்தேஷ்வேஷு ப³லீ யோகோ³ நிர்ப³லஸ்ய ப்ரபா³த⁴க: ।
ந ரந்த்⁴ரேஶத்வதோ³ஷோऽத்ர ஸூர்யாசந்த்³ரமஸோர்ப⁴வேத் ॥ 7॥
கு³ருஶுக்ரௌ ஶுபௌ⁴ ப்ரோக்தௌ சந்த்³ரோ மத்⁴யம உச்யதே ।
உதா³ஸீநோ பு³த:⁴ க்²யாத: பாபா ரவ்யார்கிபூ⁴மிஜா:॥ 8॥
பூர்ணேந்து³ஜ்ஞேஜ்யஶுக்ராஶ்ச ப்ரப³லா உத்தரோத்தரம் ।
க்ஷீணேந்த்³வர்கார்கிபூ⁴புத்ரா: ப்ரப³லாஶ்ச யதோ²த்தரம் ॥ 9॥
கேந்த்³ராதி⁴பத்யதோ³ஷோய: ஶுபா⁴நாம் கதி²தோ ஹி ஸ: ।
சந்த்³ரஜ்ஞகு³ருஶுக்ராணாம் ப்ரப³லாஶ்சோத்தரோத்தரம் ॥ 10॥
கேந்த்³ரகோணபதீ ஸ்யாதாம் பரஸ்பரக்³ரு’ஹோபகௌ³ ।
ஏகபே⁴ த்³வௌ ஸ்தி²தௌ வாபி ஹ்யேகபே⁴ऽந்யதர:ஸ்தி²த:॥ 11॥
பூர்ணத்³ரு’ஷ்ட்யேக்ஷிதௌ வாபி மிதோ² யோக³காரௌ ததா³ ।
யோகே³ऽஸ்மிந் ஜாயதே பூ⁴போ விக்²யாதோ வா ஜநோ ப⁴வேத் ॥ 12॥
கோணேஶத்வே யதை³கஸ்ய கேந்த்³ரேஶத்வம் ச ஜாயதே ।
கேந்த்³ரே கோணே ஸ்தி²தோ வாऽஸௌ விஶேஷாத்³யோக³காரக:॥ 13॥
கேந்த்³ரேஶத்வேந பாபாநாம் யா ப்ரோக்தா ஶுப⁴காரிதா ।
ஸா த்ரிகோணாதி⁴பத்யேऽபி ந கேந்த்³ரேஶத்வமாத்ரத:॥ 14॥
கேந்த்³ரகோணாதி⁴பாவேவ பாபஸ்தா²நாதி⁴பௌ யதா³ ।
தயோ:ஸம்ப³ந்த⁴மாத்ரேண ந யோக³ம் லப⁴தே நர:॥ 15॥
யத்³பா⁴வேஶயுதௌ வாபி யத்³யத்³பா⁴வஸமாக³தௌ ।
தத்தத்ப²லாநி ப்ரப³லௌ ப்ரதி³ஶேதாம் தமோப்ரஹௌ ॥ 16॥
யதி³ கேந்த்³ரே த்ரிகோணே வா நிவஸேதாம் தமோக்³ரஹௌ ।
நாதே²நாத்யதரேணாட்⁴யௌ த்³ரு’ஷ்டௌ வா யோக³காரகௌ ॥ 17॥
கஸ்மில்லக்³நே ப்ரஜாதஸ்ய கே க்³ரஹா யோக³காரகா: ।
கே சாऽஶுப⁴ப்ரதா:³ கே²டா: க்ரு’பயா வதே³ மே முநே ॥ 18॥

யதா² ப்ரு’ஷ்டம் த்வயா விப்ர ததோ²தா³ஹரணம் ப்³ருவே ।
ரந்த்⁴ரேஶத்வேऽபி பூ⁴புத்ரோ ப⁴வேச்சூ²ப⁴ஸஹாயவாந் ॥ 19॥
மந்த³ஸௌம்யஸிதா: பாபா: ஶுபௌ⁴ கு³ருதி³வாகரௌ ।
ந ஶுப⁴ம் யோக³மத்ரேண ப்ரப⁴வேச்ச²நிஜீவயோ:॥ 20॥
பாரதந்த்ர்யேண ஜீவஸ்ய பாபகர்மாபி நிஶ்சிதம் ।
ஶுக்ர:ஸாக்ஷாந்நிஹந்தா ஸ்யாந்மாரகத்வேந லக்ஷித:॥ 21॥
மந்தா³த³யோऽபி ஹந்தாரோ ப⁴வேயு: பாபிநோ க்³ரஹா: ।
மேஷலக்³நோத்³ப⁴வஸ்யைவம் ப²லம் ஜ்ஞேயம் த்³விஜோத்தம ॥ 22॥
ஜீவஶுக்ரேந்த³வ: பாபா: ஶுபௌ⁴ ஶநிதி³வாகரௌ ।
ராஜயோக³கர: ஸௌரிர்பு³த⁴ஸ்த்வல்பஶுப⁴ப்ரத:³॥ 23॥
ஜீவாத³யோ குஜஶ்சாபி ஸந்தி மாரகலக்ஷணா: ।
வ்ரு’ஷலக்³நோத்³ப⁴வஸ்யைவம் ப²லாந்யூஹ்யாநி ஸூரிபி: ⁴ ॥ 24॥
பௌ⁴மஜீவாருணா: பாபா: ஏக ஏவ கவி:ஸுப: ⁴ ।
ஶநைஶ்சரணே ஜீவஸ்ய யோகோ³ மேஷப⁴வோ யதா²॥ 25॥
ஶஶீ முக²நிஹந்தாऽஸௌ ஸாஹசர்யாச்ச பாகத:³ ।
த்³வந்த்³வலக்³நோத்³ப⁴வஸ்யைவம் ப²லாந்யூஹ்யாநி பண்டி³தை:॥ 26॥
பா⁴ர்க³வேந்து³ஸுதௌ பாபௌ பூ⁴ஸுதேஜ்யேந்த³வ: ஶுபா:⁴ ।
பூர்ணயோக³கர:ஸாக்ஷாந்மங்க³ளோ மங்க³ளப்ரத:³॥ 27॥
நிஹந்தாऽர்கஸுதோऽர்கஸ்து ஸாஹசர்யாத் ப²லப்ரத:³ ।
கர்கலக்³நோத்³ப⁴வஸ்யைவம் ப²லம் ப்ரோக்தம் மநீஷிபி: ⁴ ॥ 28॥
ஸௌம்யஶுக்ரார்கஜா: பாபா:குஜேஜ்யார்கா: ஶுபா⁴வஹா: ।
ப்ரப⁴வேத்³யோக³மாத்ரேண ந ஶுப⁴ம் கு³ருஶுக்ரயோ:॥ 29॥
மாரகஸ்து ஶநிஶ்சந்த்³ர:ஸாஹசர்யாத் ப²லப்ரத:³ ।
ஸிம்ஹலக்³நே ப்ரஜாதஸ்ய ப²லம் ஜ்ஞேயம் விபஶ்சிதா ॥ 30॥
குஜஜீவேந்த³வ: பாபா: பு³த⁴ஶுக்ரௌ ஶுபா⁴வஹௌ ।
பா⁴ர்க³வேந்து³ஸுதாவேவ ப⁴வேதாம் யோக³காரகௌ ॥ 31॥
மாரகோऽபி கவி:ஸூர்ய:ஸாஹசர்யப²லப்ரத:³ ।

கந்யாலக்³நோத்³ப⁴வஸ்யைவம் ப²லாந்யூஹ்யாநி ஸூரிபி:⁴ ॥ 32॥
ஜீவார்கபூ⁴ஸுதா: பாபா: ஶநைஶ்சரபு³தௌ⁴ ஶுபௌ⁴ ।
ப⁴வேதாம் ராஜயோக³ஸ்ய காரகௌ சந்த்³ரதத்ஸுதௌ ॥ 33॥
குஜோ நிஹந்தி ஜீவாத்³யா: பாபா மாரகலக்ஷணா: ।
ஶுக்ர:ஸம: ப²லாந்யேவம் விஜ்ஞேயாநி துலோத்³ப⁴வே ॥ 34॥
ஸிதஜ்ஞஶநய: பாபா: ஶுபௌ⁴ கு³ருநிஶாகரௌ ।
ஸூர்யாசந்த்³ரமஸாவேவ ப⁴வேதாம் யோக³காரகௌ ॥ 35॥
குஜ:ஸம:ஸிதாத்³யாஶ்ச பாபா மாரகலக்ஷணா: ।
ஏவம் ப²லம் ச விஜ்ஞேயம் வ்ரு’ஶ்சிகோத³யஜந்மந:॥ 36॥
ஏக ஏவ கவி: பாப: ஶுபௌ⁴ பௌ⁴மதி³வாகரௌ ।
யோகோ³ பா⁴ஸ்கரஸௌம்யாப்⁴யாம் நிஹந்தா பா⁴ஸ்கராத்மஜ:॥ 37॥
கு³ரு:ஸமப²ல: க்²யாத: ஶுக்ரோ மாரகலக்ஷண: ।
த⁴நுர்லக்³நோத்³ப⁴வஸ்யைவம் ப²லம் ஜ்ஞேயம் விபஶ்சிதா ॥ 38॥
குஜஜீவேந்த³வ: பாபா: ஶுபௌ⁴ பா⁴ர்க³வசந்த்³ரஜௌ ।
மந்த:³ஸ்வயம் ந ஹந்தா ஸ்யாத்³ஹந்தி பாபா:குஜாத³ய:॥ 39॥
ஸூர்ய:ஸமப²ல: ப்ரோக்த: கவிரேக:ஸுயோக³க்ரு’த் ।
ம்ரு’க³லக்³நோத்³ப⁴வஸ்யைவம் ப²லாந்யூஹ்யாநி ஸூரிபி: ⁴ ॥ 40॥
ஜீவசந்த்³ரகுஜா: பாபா: ஶுக்ரஸூர்யாத்மஜௌ ஶுபௌ⁴ ।
ராஜயோக³கரோ ஜ்ஞேஜ: கவிரேவ ப்³ரு’ஹஸ்பதி:॥ 41॥
ஸூர்யோ பௌ⁴மஶ்ச ஹந்தாரோ பு³தோ⁴ மத்⁴யப²ல:ஸ்ம்ரு’த: ।
கும்ப⁴லக்³நோத்³ ப⁴வஸ்யைவம் ப²லாந்யூஹ்யாநி ஸூரிபி: ⁴ ॥ 42॥
மந்த³ஶுக்ராம்ஶுமத்ஸௌம்யா: பாபா பௌ⁴மவிதூ⁴ ஶுபௌ⁴ ।
மஹீஸுதகு³ரூ யோக³காரகௌ ச மஹீஸுத:॥ 43॥
மாரகோऽபி ந ஹந்தாऽஸௌ மந்த³ஜ்ஞௌ மாரகௌ ஸ்ம்ரு’தௌ ।
மீநலக்³நோத்³ ப⁴வஸ்யைவம் ப²லாநி பரிசிந்தயேத் ॥ 44॥
ஏவம் பா⁴வாதி⁴பத்யேந ஜந்மலக்³நவஶாதி³ஹ ।
ஶுப⁴த்வமஶுப⁴த்வ ச க்³ரஹாணாம் ப்ரதிபாதி³தம் ॥ 45॥

அத்யாநபி புநர்யோகா³ந் நாப⁴ஸாதீ³ந் விசிந்த்ய வை ।
தே³ஹிநா ச ப²லம் வாச்யம் ப்ரவக்ஷ்யாமி ச தாநஹம் ॥ 46॥

அத² நாப⁴ஸயோகா³த்⁴யாய:॥ 35॥
அது⁴நா நாப⁴ஸா யோகா:³ கத்²யந்தே த்³விஜஸத்தம ।
த்³வாத்ரிம்ஶாத் தத்ப்ரபே⁴தா³ஸ்து ஶதக்⁴நாஷ்டாத³ஶோந்மிதா:॥ 1॥
ஆஶ்ரயாக்²யாஸ்த்ரயோ யோகா:³ த³லஸம்ஜ்ஞம் த்³வயம் தத: ।
ஆக்ரு’திர்விஶதி:ஸங்க்²யா:ஸப்த யோகா:³ ப்ரகீர்திதா:॥ 2॥
ரஜ்ஜுஶ்ச முஸலஶ்சைவ நலஶ்சேத்யாஶ்ரயாஸ்த்ரய: ।
மாலாக்²ய:ஸர்பஸம்ஜ்ஞஶ்ச த³லயோகௌ³ ப்ரகீர்திதௌ ॥ 3॥
க³தா³க்²ய: ஶகடாக்²யஶ்ச ஸ்ர்ரு’ங்கா³டகவிஹங்க³ஸௌ ।
ஹலவஜ்ரயவாஶ்சைவ கமலம் வாபியூபகௌ ॥ 4॥
ஶரஶக்தித³ண்ட³நௌகாகூடச்ச²த்ரத்⁴நூம்ஷி ச ।
அர்த⁴சந்த்³ரஸ்து சக்ரம் ச ஸமுத்³ரஶ்சேதி விம்ஶதி:॥ 5॥
ஸங்க்²யாக்²யாவல்லகீதா³மபாஶகேதா³ரஶூலகா: ।
யுகோ³ கோ³லஶ்ச ஸப்தைதே யுக்தா த³ந்தமிதா த்³விஜ ॥ 6॥
ஸர்வைஶ்சரே ஸ்தி²தை ரஜ்ஜு:ஸ்தி²ரஸ்தை²ர்முஸல:ஸ்ம்ரு’த: ।
நலாக்²யோ த்³விஸ்வபா⁴வஸ்தை²ராஶ்ரயாக்²யா இமே ஸ்ம்ரு’தா:॥ 7॥
கேந்த்³ரத்ரயக³தை: ஸௌம்யை: பாபைர்வா த³லஸம்ஜ்ஞகௌ ।
க்ரமாந்மாலாபு⁴ஜங்கா³க்²யௌ ஶுபா⁴ஶுப⁴ப²லப்ரதௌ³॥ 8॥
ஆஸந்நகேந்த்³ரத்³வயகை:³ஸர்வைர்யோகோ³ க³தா³ஹ்வய: ।
ஶகடம் லக்³நஜாயாஸ்தை:² கா²ம்பு³கை³ர்விஹக:³ஸ்ம்ரு’த:॥ 9॥
யோக:³ஸ்ர்ரு’ங்கா³டகம் நாம லக்³நாத்மஜதப:ஸ்தி²தை: ।
அந்யஸ்தா²நாத் த்ரிகோணஸ்தை:²ஸர்வைர்யோகோ³ஹலாபி⁴க: ⁴ ॥ 10॥
லக்³நஜாயாஸ்தி²தை: ஸௌம்யை: பாபாக்²யை: கா²ऽம்பு³ஸம்ஸ்தி²தை: ।
யோகோ³ வஜ்ராபி⁴த:⁴ ப்ரோக்த: வீபரீதஸ்தி²தைர்யவ:॥ 11॥
ஸர்வகேந்த்³ரக³தை:ஸர்வைர்மிஶ்ரை: கமலஸம்ஜ்ஞக: ।
கேந்த்³ராத³ந்யத்ரகை:³ஸர்வைர்யோகோ³ வாபீஸமாஹ்வய:॥ 12॥

யூபோ லக்³நாச்சதுர்ப⁴ஸ்தை:² ஶரஸ்துர்யாச்சதுர்ப⁴கை:³ ।
ஶக்திர்மதா³ச்சதுர்ப⁴ஸ்தை²ர்த³ண்டோ³ மத்⁴யாச்சதுர்ப⁴கை:³॥ 13॥
லக்³நாத் ஸப்தமகை³நௌ கா கூடஸ்துர்யாச்ச ஸப்தமை: ।
ச²த்ராக்²ய:ஸப்தமாதே³வம் சாபம் மத்⁴யாத்³ ப⁴ஸப்தகை:³॥ 14॥
லக்³நாதே³காந்தரஸ்தை²ஶ்ச ஷட்³ப⁴கை³ஶ்சக்ரமுச்யதே ।
த⁴நாதே³காந்தரஸ்தை²ஸ்து ஸமுத்³ர:ஷட³க்³ரு’ஹாஶ்ரிதை ॥ 15॥
ஏகராஶிஸ்தி²தைர்கோ³லோ யுகா³க்²யோ த்³விப⁴ஸம்ஸ்தி²தை: ।
ஶூலஸ்து த்ரிப⁴கை:³ ப்ரோக்த: கேதா³ரஸ்து சதுர்ப⁴கை:³॥ 16॥
பஞ்சராஶிஸ்த²தை: பாஶா தா³மாக்²ய:ஷட்³க்³ரு’ஹாஶ்ரிதை: ।
வீந்>ஆ ஸப்தப⁴கை:³ஸர்வைர்விஹாயாந்யாநுதீ³ரிதாந் ॥ 17॥
அடநப்ரியா:ஸுரூபா: பரதே³ஶஸ்வாஸ்த்²யபா⁴கி³நோ மநுஜா: ।
க்ரூரா: க²லஸ்வபா⁴வா ரஜ்ஜுப்ரப⁴வா:ஸதா³ கதி²தா:॥ 18॥
மாநஜ்ஞாநத⁴நாத்³யைர்யுக்தா பூ⁴பப்ரியா: க்²யாதா: ।
ப³ஹுபுத்ரா:ஸ்தி²ரசித்தா முஸலஸமுத்தா² ப⁴வந்தி நரா:॥ 19॥
ந்யூநாதிரிக்ததே³ஹா த⁴நஸஞ்சயபா⁴கி³நோऽதிநிபுணாஶ்ச ।
ப³ந்து⁴ஹிதாஶ்ச ஸுரூபா நலயோகே³ஸம்ப்ரஸூயந்தே ॥ 20॥
நித்யம் ஸுக²ப்ரதா⁴நா வாஹநவஸ்த்ராந்நபோ⁴க³ஸம்பந்நா ।
காந்தா ஸுப³ஹுஸ்த்ரீகா மாலாயாம் ஸம்ப்ரஸூதா:ஸ்யு:॥ 21॥
வுஷமா: க்ரூரா நி:ஸ்வா நித்யம் து:³கா²ர்தி³தா:ஸுதீ³நாஶ்ச ।
பரப⁴க்ஷபாநநிரதா:ஸர்பப்ரப⁴வா ப⁴வந்தி நரா:॥ 22॥
ஸததோத்³யுக்தார்த²வஶா யஜ்வாந: ஶாஸ்த்ரகே³யகுஶலாஶ்ச ।
த⁴நகநகரத்நஸம்பத்ஸம்யுக்தா மாநவா க³தா³யாம் து ॥ 23॥
ரோகா³ர்தா:குநகா²மூர்கா:² ஶகடாநுஜீவிநோ நி:ஸ்வா ।
மித்ரஸ்வஜநவிஹீநா: ஶகடே ஜாதா ப⁴வந்தி நரா:॥ 24॥
ப்⁴ரமணருசயோவிக்ரு’ஷ்டா தூ³தா:ஸுரதாநுஜீவநோ த்⁴ரு’ஷ்டா: ।
கலஹப்ரியாஶ்ச நித்யம் விஹகே³ யோகே³ஸதா³ ஜாதா:॥ 25॥
ப்ரியகலஹா:ஸமரஸஹா:ஸுகி²நோ ந்ரு’பதே: ஶுப⁴கலத்ரா: ।

ஆட்⁴யா யுவதித்³வேஷ்யா:ஸ்ர்ரு’ங்கா³டகஸம்ப⁴வா மநுஜா:॥ 26॥
ப³ஹ்வாஶிநோ த³ரித்³ரா: க்ரு’ஷீவலா து:³கி²தாஶ்ச ஸோத்³வேகா³ ।
ப³ந்து⁴ஸுஹ்ரு’தி³ப: ⁴ த்யக்தா: ப்ரேஷ்யா:ஹலஸம்ஜ்ஞகே ஸதா³ புருஷா:॥ 27॥
ஆத்³யந்தவய:ஸுகி²ந: ஶூரா:ஸுப⁴கா³ நிரீஹாஶ்ச: ।
பா⁴க்³யவிஹீநா வஜ்ரே ஜாதா: க²லா விருத்³தா⁴ஶ்ச ॥ 28॥
வ்ரதநியமமங்க³ளபரா வயஸோ மத்⁴யே ஸுகா²ர்த²புத்ரயுதா ।
தா³தார:ஸ்தி²ரசித்தா யவயோக³ப⁴வா:ஸதா³ புருஷா:॥ 29॥
விப⁴வகு³ணாத்³க்³।யா: புருஷா:ஸ்தி²ராயுஷோ விபுலகீர்தய ஶுத்³தா: ⁴ ।
ஶுப⁴ஶதகா: ப்ரு’த்²வீஶா: கமலப⁴வா: மாநவா நித்யம் ॥ 30॥
நிதி⁴கரணே நிபுணதி⁴ய:ஸ்தி²ரார்த²ஸுக²ஸம்யுதா ஸுதயுதாஶ்ச ।
நயநஸுக²ஸம்ப்ரஹ்ரு’ஷ்டா வாபீயோகே³ந ராஜாந:॥ 31॥
ஆத்மவிதி³ஜ்யாநிரத:ஸ்த்ரியா யுத:ஸத்த்வஸம்பந்ந: ।
வ்ரதநியமரதமநுஸ்யோ யூபே ஜாதோ விஶிஷ்டஶ்ச ॥ 32॥
இஷுகாரா ப³ந்த⁴நபா: ம்ரு’க³யாத⁴நஸேவிதாஶ்ச மம்ஸாதா³ ।
ஹிம்ஸ்ரா:குஶில்பகாரா: ஶரயோகே³ மாநவா: ப்ரஸூயந்தே ॥ 33॥
த⁴நரஹிதவிப²லது:³கி²தநீசலஸாஶ்சிராயுஷ: புருஷா: ।
ஸங்க்³ராமபு³த்³தி⁴நிபுணா: ஶக்த்யாம் ஜாதா:ஸ்தி²ரா: ஶுப⁴கா:³॥ 34॥
ஹதபுத்ரதா³ரநி:ஸ்வா:ஸர்வத்ர ச நிர்த்⁴ரு’ம்ணா:ஸ்வஜநபா³ஹ்யா: ।
து:³கி²தநீசப்ரேஷ்யா த³ண்ட³ப்ர்ப⁴வா ப⁴வந்தி நரா:॥ 35॥
ஸலிலோபஜீவிவிப⁴வா: ப³ஹ்வாஶா: க்²யாதகீர்தயோ து³ஷ்டா: ।
க்ரு’பணா மலிநா லுப்³தா⁴ நௌஸஞ்ஜாதா: க²லா: புருஷா:॥ 36॥
அந்ரு’தகத²நப³ந்த⁴நபா நிஷ்கிஞ்சநா: ஶடா:² க்ரூரா: ।
கூடஸமுத்தா² நித்யம் ப⁴வந்தி கி³ரிது³ர்க³வாஸிநோ மநுஜா:॥ 37॥
ஸ்வஜநாஶ்ரயோ த³யாவாந்நாநாந்ரு’பவல்லப: ⁴ ப்ரக்ரு’ஷ்டமதி: ।
ப்ரத²மேऽந்த்யே வயஸி நரா:ஸுக²வாந் தீ³ர்கா⁴யுராதபத்ரீ ஸ்யாத் ॥ 38॥
ஆந்ரு’திககு³ப்தபாலாஶ்சோரா: கிதவாஶ்ச காநநே நிரதா: ।
கார்முகயோகே³ ஜாதா பா⁴க்³யவிஹீநா: ஶுபா⁴ வயோமத்⁴யே ॥ 39॥

ஸேநாபதய:ஸர்வீ காந்தஶரீரா ந்ரு’பப்ரியா ப³லிந: ।
மணிகநகபூ⁴ஷணயுதா ப⁴வந்தி யோகே³ऽர்த⁴சந்த்³ராக்²யே ॥ 40॥
ப்ரணதாऽऽஶேஷநராதி⁴பகிரீடரத்நப்ரபா⁴ஸ்பு²ரிதபாத:³ ।
ப⁴வதி நரேந்த்³ரோ மநுஜஶ்சக்ரே யோ ஜாயதே யோகே³॥ 41॥
ப³ஹுரத்நத⁴நஸம்ரு’த்³தா⁴ போ⁴க³யுதா த⁴நஜநப்ரியா:ஸஸுதா ।
உத³தி⁴ஸமுத்தா:² புருஷா:ஸ்தி²ரவிப⁴வா:ஸாது⁴ஶீலாஶ்ச ॥ 42॥
ப்ரியகீ³தந்ரு’த்யவாத்³யா நிபுணா:ஸுகி²நஶ்ச த⁴நவந்த: ।
நேதாரோ ப³ஹுப்⁴ரு’த்யா வீணாயாம் கீர்திதா: புருஷா:॥ 43॥
தா³ம்நி ஸுஜநோபகாரீ நயத⁴நயுக்தோ மஹேஶ்வர: க்²யாத: ।
ப³ஹுஸுதரத்நஸம்ரு’த்³தோ⁴ தீ⁴ரோ ஜாயேத வித்³வாம்ஶ்ச ॥ 44॥
பாஶே ப³ந்த⁴நபா⁴ஜ: கார்யே த³க்ஷா: ப்ரபஞ்சகாராஶ்ச ।
ப³ஹுபா⁴ஷிணோ விஶீலா ப³ஹுப்⁴ரு’த்யா:ஸம்ப்ரதாநாஶ்ச ॥ 45॥
ஸுப³ஹூநாமுபயோஜ்யா: க்ரு’ஷீவலா:ஸத்யவாதி³ந:ஸுகி²ந: ।
கேதா³ரே ஸம்பூ⁴தாஶ்சலஸ்வபா⁴வா த⁴நைர்யுக்தா:॥ 46॥
தீக்ஷ்ணாலஸத⁴நஹீநா ஹிம்ஸ்ரா:ஸுப³ஹிஷ்க்ரு’தா மஹாஶூரா: ।
ஸங்க்³ராமே லப்³த⁴யஶா ஶூலே யோகே³ ப⁴வந்தி நரா:॥ 47॥
பாக²ண்ட³வாதி³நோ வா த⁴நரஹிதா வா ப³ஹிஷ்க்ரு’தா லோகே ।
ஸுதமாத்ரு’த⁴ர்மரஹிதா யுக³யோகே³ யே நரா ஜாதா:॥ 48॥
ப³லஸம்யுக்தா வித⁴நா வத்³யாவிஜ்ஞாநவர்ஜிதா மலிநா ।
நித்யம் து:³கி²ததீ³நா கோ³லே யோகே³ ப⁴வந்தி நரா:॥ 49॥
ஸர்வாஸ்வபி த³ஶஸ்வேதே ப⁴வேயு: ப²லதா³யிந: ।
ப்ராணிநாமிதி விஜ்ஞேயா: ப்ரவத³ந்தி தவாக்³ரஜா:॥ 50॥

அத² விவித⁴யோகா³த்⁴யாய:॥ 36॥
லக்³நே ஶுப⁴யுதே யோக:³ ஶுப:⁴ பாபயுதேऽஶுப:⁴ ।
வ்யயஸ்வகை:³ ஶுபை:⁴ பாபை: க்ரமாத்³யோகௌ³ ஶுபா⁴ऽஶுபௌ⁴ ॥ 1॥
ஶுப⁴யோகோ³த்³ப⁴வோ வாக்³மீ ரூபஶீலகு³ணவந்வித: ।
பாபயோகோ³த்³ப⁴வ: காமீ பாபகர்மா பரார்த²யுக் ॥ 2॥

கேந்த்³ரே தே³வகு³ரௌ லக்³நாச்சந்த்³ராத்³வா ஶுப⁴த்³ரு’க்³யுதே ।
நீசாஸ்தாரிக்³ரு’ஹைர்ஹீநே யோகோ³ऽயம் க³ஜகேஸரீ ॥ 3॥
க³ஜகேஸரீஸஞ்ஜாதஸ்தேஜஸ்வீ த⁴நவாந் ப⁴வேத் ।
மேதா⁴வீ கு³ணஸம்பந்நோ ராஜப்ரியகரோ நர:॥ 4॥
த³ஶமேऽங்கா³த்ததா² சந்த்³ராத் கேவலைஶ்ச ஶுபை⁴ர்யுதே ।
ஸ யோகோ³ऽமலகீத்ர்த்யாக்²ய: கீர்திராசந்த்³ரதாரகீ ॥ 5॥
ராஜபூஜ்யே மஹாபோ⁴கீ³ தா³தா ப³ந்து⁴ஜநப்ரிய: ।
பரோபகாரீ த⁴ர்மாத்மா கு³ணட்⁴யோऽமலகீர்திஜ:॥ 6॥
ஸப்தமே சாऽஷ்டமே ஶுத்³தே⁴ ஶுப⁴க்³ரஹயுதேऽத²வா ।
கேந்த்³ரேஷு ஶுப⁴யுக்தேஷு யோக:³ பர்வதஸம்ஜ்ஞக:॥ 7॥
பா⁴க்³யவாந் பர்வதோத்பந்ந: வாக்³மீ தா³தா ச ஶாஸ்த்ரவித் ।
ஹாஸ்யப்ரியோ யஶஸ்வீ ச தேஜஸ்வீ புரநாயக:॥ 8॥
ஸுகே²ஶேஜ்யௌ மித:² கேந்த்³ரக³தௌ ப³லிநி லக்³நபே ।
காஹலோ வா ஸ்வபோ⁴ச்சஸ்தே²ஸுகே²ஶே கர்மபாந்விதே ॥ 9॥
ஓஜஸ்வீ ஸாஹஸீ தூ⁴ர்தஶ்சதுரங்க³ப³லாந்வித: ।
யத்கிஞ்சித்³ க்³ராமநாத²ஶ்ச காஹலே ஜாயதே நர:॥ 10॥
லக்³நேஶே துங்க³கே³ கேந்த்³ரே கு³ருத்³ரு’ஷ்டே து சாமர: ।
ஶுப⁴த்³வயே விலக்³நே வா நவமே த³ஶமே மதே³॥ 11॥
ராஜா வா ராஜபுஜ்யோ வா சிரஜீவீ ச பண்டி³த: ।
வாக்³மீ ஸர்வகலாவித்³ வா சாமரே ஜாயதே ஜந:॥ 12॥
ஸவலே லக்³நபே புத்ரஷஷ்ட²பௌ கேந்த்³ரகௌ³மித:² ।
ஶங்கோ² வா லக்³நகர்மேஶௌ சரே ப³லிநி பா⁴க்³யபே ॥ 13॥
த⁴நஸ்த்ரீபுத்ரஸம்யுக்தோ த³யாலு: புண்யவாந் ஸுதீ:⁴ ।
புண்யகர்மா சிரஞ்ஜீவீ ஶங்க²யோகோ³த்³ப⁴வோ நர:॥ 14॥
ஸப³லே பா⁴க்³யபே பே⁴ரீ க²கை:³ஸ்வாந்த்யோத³யாஸ்தகை:³ ।
ஸப³லே பா⁴க்³யபே வாऽஸௌ கேந்த்³ரே ஶுக்ரேஜ்யலக்³நபை:॥ 15॥
த⁴நஸ்த்ரீபுத்ரஸம்யுக்தோ பூ⁴ப: கீர்திகு³ணாந்வித: ।

ஆசாரவாந் ஸுகீ² போ⁴கீ³ பே⁴ரீயோகே³ ஜநோ ப⁴வேத் ॥ 16॥
ஸப³லே லக்³நபே கே²டா: கேந்த்³ரே கோணே ஸ்வபோ⁴ச்சகா:³ ।
ம்ரு’க³ங்க³யோகோ³ ஜாதோऽத்ர பூ⁴போ வா தத்ஸம:ஸுகீ²॥ 17॥
கீமேஶே கர்மகே³ துங்கே³ கர்மேஶே பா⁴க்³யபாந்விதே ।
யோக:³ஶ்ரீநாத²ஸம்ஜ்ஞோऽத்ர ஜாத: ஶுக்ரஸமோ ந்ரு’ப:॥ 18॥
கர்மேஶே ஸுதகே³ கேந்த்³ரே பு³தே⁴ऽர்கே ஸப³லே ஸ்வபே⁴ ।
சந்த்³ராத் கோணே கு³ரௌ ஜ்ஞே வா குஜே லாபே⁴ ச ஶாரத:³॥ 19॥
த⁴நஸ்த்ரீபுத்ரஸம்யுக்த:ஸுகீ² வித்³வாந் ந்ரு’பப்ரிய: ।
தபஸ்வீ த⁴ர்மஸம்யுக்த: ஶாரதே³ ஜாயதே ஜந:॥ 20॥
த⁴ர்மலக்³நக³தே ஸௌம்யே பஞ்சமே ஸத³ஸத்³யுதே ।
பாபே ச சதுரஸ்ரஸ்தே² யோகோ³ऽயம் மத்ஸ்யஸம்ஜ்ஞக:॥ 21॥
காலஜ்ஞ: கருணாமூர்திர்கு³ணதீ⁴ப³லரூபவாந் ।
யஶோவித்³யாதபஸ்வீ ச மத்ஸ்யயோகே³ஹி ஜாயதே ॥ 22॥
புத்ராரிமத³கா:³ ஸௌம்யா:ஸ்வபோ⁴ச்சஸுஹ்ரு’த³ம்ஶகா:³ ।
த்ரிலாபோ⁴த³யகா:³ பாபா:கூர்மயோக:³ஸ்வபோ⁴ச்சகா:³॥ 23॥
கூர்மயோகே³ ஜநோ பூ⁴போ தீ⁴ரோ த⁴ர்மகு³ணாந்வித: ।
கீர்திமாநுபகாரீ ச ஸுகீ² மாநவநாயக:॥ 24॥
பா⁴க்³யேஶே த⁴நபா⁴வாஸ்தே² த⁴நேஶே பா⁴க்³யபா⁴வகே³ ।
லக்³நேஶே கேந்த்³ரகோணஸ்தே² க²ட்³க³யோக:³ஸ கத்²யதே ॥ 25॥
க²ட்³க³யோகே³ஸமுத்பந்நோ த⁴நபா⁴க்³யஸுகா²ந்வித: ।
ஶாஸ்த்ரஜ்ஞோ பு³த்³தி⁴வீர்யாட்⁴ய: க்ரு’தஜ்ஞ:குஶலோ நர:॥ 26॥
கேந்த்³ரே மூலத்ரிகோணஸ்தே பா⁴க்³யேஶே வா ஸ்வபோ⁴ச்சகே³ ।
லக்³நாதி⁴பே ப³லாட்⁴யே ச லக்ஷ்மீயோக:³ ப்ரகீர்த்யதே ॥ 27॥
ஸுரூபோ கு³ணவாந் பூ⁴போ ப³ஹுபுத்ரத⁴நாந்வித: ।
யஶஸ்வீ த⁴ர்மஸம்பந்நோ லக்ஷ்மீயோகே³ ஜநோ ப⁴வேத் ॥ 28॥
லக்³நே ஸ்தி²ரே ப்⁴ரு’கௌ³ கேந்த்³ரே சந்த்³ரகோணே ஶபா⁴ந்விதே ।
மாநஸ்தா²நக³தே ஸௌரே யோகோ³ऽயம் குஸுமாபி⁴த: ⁴ ॥ 29॥

பூ⁴போ வா பூ⁴பதுல்யோ வா த³தா போ⁴கீ³ஸுகீ² ஜந: ।
குலமுக்²யோ கு³ணீ வித்³வாந் ஜாயதே குஸுமாஹ்வயே ॥ 30॥
த்³விதீயே பஞ்சமே ஜீவே பு³த⁴ஶுக்ரயுதேக்ஷிதே ।
க்ஷத்ரே தயோர்வா ஸம்ப்ரப்தே யோக:³ஸ ச கலாநிதி: ⁴ ॥ 31॥
கலாநிதி⁴ஸமுத்பந்நோ கு³ணவாந் பூ⁴பவந்தி³த: ।
ரோக³ஹீந:ஸுகீ² ஜாதோ த⁴நவித்³யாஸமந்வித:॥ 32॥
லக்³நேஶதத்³க³தர்க்ஷேஶதத்³க³தர்க்ஷேஶதத³ம்ஶபா: ।
கேந்த்³ரே கோணே ஸ்வதுங்கே³ வா யோக:³ கல்பத்³ருமோ மத:॥ 33॥
ஸர்வைஶ்வர்யயுதோ பூ⁴போ த⁴ர்மாத்மா ப³லஸம்யுத: ।
யுத்³த⁴ப்ரியோ த³யாலுஶ்ச பாரிஜாதே நரோ ப⁴வேத் ॥ 34॥
ஸ்வாந்த்யாஷ்டஸ்தை²ர்த்³விதீயேஶாத்³ஹரியோக:³ ஶுப⁴க்³ரஹை: ।
காமேஶாத்³ ப³ந்து⁴த⁴ர்மாஷ்டஸ்தி²தை: ஸௌம்யைர்ஹராபி⁴த: ⁴ ॥ 35॥
லக்³நேஶாத்³ ப³ந்து⁴கர்மாயஸ்தி²தைர்ப்³ரஹ்மாஹ்வய:ஸ்ம்ரு’த: ।
ஏஷு ஜாத:ஸுகீ² வித்³வாந் த⁴நபுத்ராதி³ஸம்யுத:॥ 36॥
லக்³நாந்மதா³ஷ்டகை:³ ஸௌம்யை: பாபத்³ரு’க்³யோக³வர்ஜிதை: ।
யோகோ³லக்³நாதி⁴யோகோ³ऽஸ்மிந் மஹாத்மா ஶாஸ்த்ரவித் ஸுகீ²॥ 37॥
லக்³நபே பாரிஜாதஸ்தே²ஸுகீ² வர்கோ³த்தமே ஹ்யருக் ।
கோ³புரே த⁴நதா⁴ந்யாட்⁴யா பூ⁴ப:ஸிம்ஹாஸநே ஸ்தி²தே ॥ 38॥
வித்³வாந் பாராவதே ஶ்ரீமாந் தே³வலோகே ஸவாஹந: ।
ஐராவதஸ்தி²தே ஜாதோ விக்²யாதோ பூ⁴பவந்தி³த:॥ 39॥

அத² சந்த்³ரயோகா³த்⁴யாய:॥ 37॥
ஸஹஸ்ரரஶ்மிதசந்த்³ரே கண்டகாதி³க³தே க்ரமாத் ।
த⁴நதீ⁴நைபுணாதீ³நி ந்யூநமத்⁴யோத்தமாநி ஹி ॥ 1॥
ஸ்வாம்ஶே வா ஸ்வாதி⁴மித்ராம்ஶே ஸ்தி²தஶ்ச தி³வஸே ஶஶீ ।
கு³ருணா த்³ரு’ஶ்யதே தத்ர ஜாதோ த⁴நஸுகா²ந்வித:॥ 2॥
ஸ்வாம்ஶே வா ஸ்வாதி⁴மித்ராம்ஶே ஸ்தி²தஶ்ச ஶஶப்⁴ரு’ந்நிஶி ।
ஶுக்ரேண த்³ரு’ஶ்யதே தத்ர ஜாதோ த⁴நஸுகா²ந்வித:॥ 3॥

22 sanskritdocuments.org



ப்³ரு’ஹத்பாராஶரஹோராஶாஸ்த்ரம் 31-40

ஏதத்³விபர்யயஸ்தே² ச ஶுக்ரேஜ்யாநவலோகிதே ।
ஜாயதேऽல்பத⁴நோ பா³லோ யோகே³ऽஸ்மிந்நிர்த⁴நோऽத²வா ॥ 4॥
சந்த்³ராத்³ரந்த்⁴ராரிகாமஸ்தை² ஸௌம்யை:ஸ்யாதி⁴யோக³க: ।
தத்ர ராஜா ச மந்த்ரீ ச ஸேநாதீ⁴ஶஶ்ச ப³லக்ரமாத் ॥ 5॥
சந்த்³ராத்³ வ்ரு’த்³தி⁴க³தை:ஸர்வை: ஶுபை⁴ர்ஜாதோ மஹாத⁴நீ ।
த்³வாப்⁴யாம் மத்⁴யத⁴நோ ஜாத ஏகேநாऽல்பத⁴நோ ப⁴வேத் ॥ 6॥
சந்த்³ராத் ஸ்வாந்த்யோப⁴யஸ்தே²ஹி க்³ரஹே ஸூர்யம் பி³நா க்ரமாத் ।
ஸுநபா²க்²தோऽநபா²க்²யஶ்ச யோகோ³ து³ரத⁴ராஹ்வய:॥ 7॥
ராஜா வா ராஜதுல்யோ வா தீ⁴த⁴நக்²யாதிமாஞ்ஜந: ।
ஸ்வபு⁴ஜார்ஜிதவித்தஶ்ச ஸுநபா²யோக³ஸம்ப⁴வ:॥ 8॥
பூ⁴போऽக³த³ஶரீரஶ்ச ஶீலவாந் க்²யாதகீர்திமாந் ।
ஸுரூபஶ்சாऽநபா²ஜாதோ ஸுகை:²ஸர்வை:ஸமந்வித:॥ 9॥
உத்பந்நஸுக²பு⁴க்³ தா³தா த⁴நவாஹநஸம்யுத: ।
ஸத்³ப்⁴ரு’த்யோ ஜாயதே நூநம் ஜநோ து³ரத⁴ராப⁴வ:॥ 10॥
சந்த்³ராதா³த்³யத⁴நாऽந்த்யஸ்தோ² விநா பா⁴நும் ந சேத்³க்³ரஹ: ।
கஶ்சித் ஸ்யாத்³வா விநா சந்த்³ரம் லக்³நாத் கேந்த்³ரக³தோऽத² வா ॥ 11॥
யோக:³ கேமத்³ருமோ நாம தத்ர ஜாதோऽதிக³ர்ஹித: ।
பு³த்³தி⁴வித்³யாவிஹீநஶ்ச த³ரித்³ராபத்திஸம்யுத:॥ 12॥
அந்யயோக³ப²லம் ஹந்தி சந்த்³ரயோகோ³ விஶேஷத: ।
ஸ்வப²லம் ப்ரத³தா³தீதி பு³தோ⁴ யத்நாத்³ விசிந்தயேத் ॥ 13॥

அத² ரவியோகா³த்⁴யாய:॥ 38॥
ஸூர்யாத் ஸ்வந்த்யோப⁴யஸ்தை²ஶ்ச விநா சந்த்³ரம் குஜாதி³பி: ⁴ ।
வேஶிவோஶிஸமாக்²யௌ ச ததோ²ப⁴யசர: க்ரமாத் ॥ 1॥
ஸமத்³ரு’க் ஸத்யவாங் மர்த்யோ தீ³ர்க⁴காயோऽலஸஸ்ததா² ।
ஸுக²பா⁴க³ல்பவித்தோऽபி வேஶியோக³ஸமுத்³ப⁴வ:॥ 2॥
வோஶௌ ச நிபுணோ தா³தா யஶோவித்³யாப³லாவந்தி: ।

ததோ²ப⁴யசரே ஜாதோ பூ⁴போ வா தத்ஸம:ஸுகீ²॥ 3॥
ஶுப⁴க்³ரஹப⁴வே யோகே³ ப²லமேவம் விசிந்தயேத் ।
பாபக்³ரஹஸமுத்பந்நே யோகே³ து ப²லமந்யதா²॥ 4॥

அத² ராஜயோகா³த்⁴யாய:॥ 39॥
அதா²ऽத:ஸம்ப்ரவக்ஷ்யாமி ராயயோகா³ந் த்³விஜோத்தம ।
யேஷாம் விஜ்ஞாநமாத்ரேண ராஜபூஜ்யோ ஜநோ ப⁴வேத் ॥ 1॥
யே யோகா:³ ஶம்பு⁴நா ப்ரோக்தா: புரா ஶைலஸுதாக்³ரத: ।
தேஷாம் ஸாரமஹம் வக்ஷ்யே தவாக்³ரே த்³விஜநந்த³ந ॥ 2॥
சிந்தயேத் காரகாம்ஶே வா ஜநுர்லக்³நேऽத² வா த்³விஜ ।
ராஜயோக³கரௌ த்³வௌ த்³வௌ ஸ்பு²டௌ கே²டௌ ப்ரயத்நத:॥ 3॥
ஆத்மகாரகபுத்ராப்⁴யாம் யோக³மேகம் ப்ரகல்பயேத் ।
தநுபஞ்சமநாதா²ப்⁴யாம் ததை²வ த்³விஜஸத்தம ॥ 4॥
லக்³நபுத்ரேஶயோராத்மபுத்ரகாரகயோர்த்³வயோ: ।
ஸம்ப³ந்தா⁴த் பூர்ணமர்த⁴ம் வா பாத³ம் வீர்யாநுஸாரத:॥ 5॥
லக்³நேஶே பஞ்சமே பா⁴வே பஞ்சமேஶே ச லக்³நே ।
புத்ராத்மகாரகௌ விப்ர லக்³நே ச பஞ்சமே ஸ்தி²த ॥ 6॥
ஸ்வோச்சே ஸ்வம்ஶே ஸ்வபே⁴ வாऽபி ஶுப⁴க்³ரஹநிரீக்ஷிதோ ।
மஹாராஜாக்²யயோகோ³ऽத்ர ஜாத: க்²யாத:ஸுகா²ந்வித:॥ 7॥
பா⁴க்³யேஶ: காரகோ லக்³நே பஞ்சமே ஸப்தமேऽபி வா ।
ராஜயோக³ப்ரதா³தாரௌ ஶுப⁴கே²டயுதேக்ஷிதௌ ॥ 8॥
லக்³நேஶாத் காரகாச்சாபி த⁴நே துர்யே ச பஞ்சமே ।
ஶுப⁴கே²டயுதே பா⁴வே ஜாதோ ராஜா ப⁴வேத்³ த்⁴ருவம் ॥ 9॥
த்ரு’தீயே ஷஷ்ட²பே⁴ தாப்⁴யாம் பாபக்³ரஹயுதேக்ஷிதே ।
ஜாதோ ராஜா ப⁴வேதே³வம் மிஶ்ரே மிஶ்ரப²லம் வதே³த் ॥ 10॥
ஸ்வாம்ஶே வா பஞ்சமே ஶுக்ரே ஜீவேந்து³யுதவீக்ஷிதே ।
லக்³நே லக்³நபதே³ வாऽபி ராஜவர்கோ³ ப⁴வேந்நர:॥ 11॥

ஜந்மாங்கே³ காலஹோராங்கே³ காலங்கே³ யேந கேநசித் ।
ஏகக்³ரஹேண ஸந்த்³ரு’ஷ்டே த்ரிதயே ராஜபா⁴க்³ ஜந:॥ 12॥
லக்³நஷட்³வர்க³கே சைவமேககே²டயுதேக்ஷிதே ।
ராஜயோகோ³ ப⁴வத்யேவ நிர்விஶங்க த்³விஜோத்தம ॥ 13॥
பூர்ணத்³ரு’ஷ்டே பூர்நயோக³மர்த⁴த்³ரு’ஷ்டேऽர்த⁴மேவ ச ।
பாத³த்³ரு’ஷ்டே பாத³யோக³மிதி ஜ்ஞேயம் க்ரமாத் ப²லம் ॥ 14॥
லக்³நத்ரயே ஸ்வபோ⁴ச்சஸ்தே² கே²டே ராஜா ப⁴வேத்³ த்⁴ருவம் ।
யத்³வா லக்³நே த்³ரு’காணேம்ऽஶே ஸ்வோச்சகே²டயுதே த்³விஜ ॥ 15॥
பதே³ ஶுப⁴ ஸசந்த்³ரே ச த⁴நே தே³வகு³ரௌ ததா² ।
ஸ்வோச்சஸ்த²கே²டஸந்த்³ரு’ஷ்டே ராஜயோகோ³ ந ஸம்ஶய:॥ 16॥
ஶுபே⁴ லக்³நே ஶுபே⁴ த்வர்தே² த்ரு’தீயே பாபகே²சரே ।
சதுர்தே² ச ஶுபே⁴ ப்ராப்தே ராஜா வா தத்ஸமோऽபி வா ॥ 17॥
ஸ்வோச்சஸ்தோ²ஹரிணாங்கோ வா ஜீவோ வா ஶுக்ர ஏவ வா ।
பு³தோ⁴ வா த⁴நபா⁴வஸ்த:² ஶ்ரியம் தி³ஶதி தே³ஹிந:॥ 18॥
ஷஷ்டே²ऽஷ்டமே த்ரு’தீயே வா ஸ்வஸ்வநீசக³தா க்³ரஹா: ।
லக்³நம் பஶ்யேத் ஸ்வபோ⁴ச்சஸ்தோ²லக்³நபோ ராஜ்யயோக³த:³॥ 19॥
ஷஷ்டா²ऽஷ்டமவ்யயாதீ⁴ஶா நீசஸ்தா² ரிபுபே⁴ऽஸ்த²கா:³ ।
ஸ்வோச்சஸ்வப⁴க³லக்³நேஶோ லக்³நம் பஶ்யம்ஶ்ச ராஜ்யத:³॥ 20॥
ஸ்வோச்சஸ்வப⁴ஸ்த²ராஜ்யேஶோ லக்³நம் பஶ்யம்ஶ்ச ராஜ்யத:³ ।
ஶுபா: ⁴ கேந்த்³ரஸ்தி²தா வாऽபி ராஜ்யத:³ நாऽத்ர ஸம்ஶய:॥ 21॥
ஶுப⁴ராஶௌ ஶுபா⁴ம்ஶே ச காரகோ த⁴நவாந் ப⁴வேத் ।
தத³ம்ஶகேந்த்³ரேஷு ஶுபே⁴ நூநம் ராஜா ப்ரஜாயதே ॥ 22॥
லக்³நாரூட⁴ம் தா³ரபத³ம் மித:² கேந்த்³ர ஸ்தி²தம் யதி³ ।
த்ரிலாபே⁴ வா த்ரிகோணே வா ததா³ ராஜா ந ஸம்ஶய:॥ 23॥
பா⁴வஹோராக⁴டீஸம்ஜ்ஞலக்³நாநி ச ப்ரபஶ்யதி ।
ஸ்வோச்சக்³ர்ஹோ ராஜயோகோ³லக்³நத்³வயமதா²பி வா ॥ 24॥
ராஶேர்த்³ரேஷ்காணதோம்ऽஶாச்ச ராஶேரம்ஶாத³தா²பி வா ।
யத்³வா ராஶித்³ரு’காணாப்⁴யாம் லக்³நத்³ரஷ்டா து யோக³த:³॥ 25॥

பதே³ஸ்வோச்சக²கா³க்ராந்தே சந்த்³ராக்ராந்தே விஶேஷத: ।
க்ராந்தே ச கு³ருஶுக்ராப்⁴யாம் கேநாப்யுச்சக்³ரஹேண வா ॥ 26॥
து³ஷ்டார்க³லக்³ரஹாபா⁴வே ராஜயோகோ³ ந ஸம்ஶய: ।
ஶுபா⁴ரூடே⁴ தத்ர சந்த்³ரே த⁴நே தே³வகு³ரௌ ததா²॥ 27॥
து:³ஸ்தா²நேஶோऽபி நீசஸ்தோ² யதி³லக்³நம் ப்ரபஶ்யதி ।
ததா³ऽபி ராஜயோக:³ஸ்யாதி³தி ஜ்ஞேயம் த்³விஜோத்தம ॥ 28॥
சதுர்த²த³ஶமார்தா²யபதித்³ரு’ஷ்டே விலக்³நபே⁴ ।
பதா³ல்லாபே⁴ து ஶுக்ரேண த்³ரு’ஷ்டேऽப்யாரூட⁴பே⁴ ஶுபே⁴ ॥ 29॥
ராஜா வா தத்ஸமோ வாபி ஜாதகோ ஜாயதே த்⁴ருவம் ।
ஷ।ஷ்டா²ஷ்டமக³தே நீசே லக்³நம் பஶ்யதி வா ததா²॥ 30॥
த்ரு’தீயலாப⁴கே³ நீசே லக்³நம் பஶ்யதி வா ததா² ।
லக்³நாம்ஶகேந்த்³ரேஷு ஶுபே⁴ நிக்³ரஹாநுக்³ரஹக்ஷம:॥ 31॥
அதா²ऽஹம் ஸம்ப்ரவக்ஷ்யாமி ராஜயோகா³தி³கம் பரம் ।
க்³ரஹாணாம் ஸ்தா²நபே⁴தே³ந த்³ரு’ஷ்டியோக³வஶாத் ப²லம் ॥ 32॥
தப:ஸ்தா²நாதி⁴போ மந்த்ரீ மந்த்ராதீ⁴ஶோ விஶேஷத: ।
உபா⁴வந்யோந்யஸந்த்³ரு’ஷ்டௌ ஜாதஶ்சேதி³ஹ ராஜ்யபா⁴க் ॥ 33॥
யத்ர குத்ராபி ஸம்யுக்தௌ தௌ வாபி ஸமஸப்தமௌ ।
ராஜவம்ஶப⁴வோ பா³லோ ராஜா ப⁴வதி நிஶ்சிதம் ॥ 34॥
வாஹநேஶஸ்ததா² மாநே மாநேஶோ வாஹநே ஸ்தி²த: ।
பு³த்³த⁴த⁴ர்மாதி⁴பாப்⁴யாம் து த்³ரு’ஷ்டஶ்சேதி³ஹ ராஜ்யபா⁴க் ॥ 35॥
ஸுதகர்மஸுஹ்ரு’ல்லக்³நநாதா² த⁴ர்மபஸம்யுதா: ।
யஸ்ய ஜந்மநி பூ⁴போऽஸௌ கீர்த்யா க்²யாதோ தி³க³ந்தரே ॥ 36॥
ஸுக²கர்மாதி³பௌ வாபி மந்த்ரிநாதே²ந ஸம்யுதௌ ।
த⁴ர்மநாதே²ந வா யுக்தௌ ஜாதஶ்சேதி³ஹ ராஜ்யபா⁴க் ॥ 37॥
ஸுதேஶே த⁴ர்மநாதே²ந யுதே லக்³நேஶ்வரேண வா ।
லக்³நே ஸுகே²ऽத²வா மாநே ஸ்தி²தே ஜாதோ ந்ரு’போ ப⁴வேத் ॥ 38॥
த⁴ர்மஸ்தா²நே ஸ்தி²தே ஜீவே ஸ்வக்³ரு’ஹே ப்⁴ரு’கு³ஸம்யுதே ।

பஞ்சமாதி⁴பயுக்தே வா ஜாதஶ்சேதி³ஹ ராஜபா⁴க் ॥ 39॥
தி³நார்தா⁴ச்ச நிஶார்தா⁴ச்ச பரம் ஸார்த⁴த்³விநாடி³கா ।
ஶுபா⁴ வேலா தது³த்பந்நோ ராஜா ஸ்யாத்தத்ஸமோऽபி வா ॥ 40॥
சந்த்³ர: கவிம் கவிஶ்சந்த்³ரமந்யோऽந்யம் த்ரிப⁴வஸ்தி²த: ।
மித:² பஶ்யதி வா க்வாபி ராஜயோக³ உதா³ஹ்ரு’த:॥ 41॥
சந்த்³ரே வர்கோ³த்தமாம்ஶஸ்தே²ஸப³லே சதுராதி³பி:⁴ ।
க்³ரஹைர்த்³ரு’ஷ்டே ச யோ ஜாத:ஸ ராஜா ப⁴வதி த்⁴ருவம் ॥ 42॥
உத்தமாம்ஶக³தே லக்³நே சந்த்³ராந்யைஶ்சதுராதி³பி: ⁴ ।
க்³ரஹைர்த்³ரு’ஷ்டேऽபி யோ ஜாத: ஸோऽபி பூ⁴மிபதிர்ப⁴வேத் ॥ 43॥
த்ர்யல்பைருச்சஸ்தி²தை: கே²டே ராஜா ராஜகுலோத்³ப⁴வ: ।
அந்யவம்ஶப⁴வஸ்தத்ர ராஜதுல்யோ த⁴நைர்யுத:॥ 44॥
சதுர்பி: ⁴ பஞ்சபி⁴ர்வாऽபி கே²டை:ஸ்வோச்சத்ரிகோணகை:³ ।
ஹீநவம்ஶப⁴வஶ்சாபி ராஜா ப⁴வதி நிஶ்சித:॥ 45॥
ஷட்³பி⁴ருச்சக³தை: கே²டைஶ்சக்ரவர்தித்வமாப்நுயாத் ।
ஏவம் ப³ஹுவிதா⁴ ராஜயோகா³ ஜ்ஞேயா த்³விஜோத்தம ॥ 46॥
ஏகோ கு³ருர்ப்⁴ரு’கு³ர்வாபி பு³தோ⁴ வா ஸ்வோச்சஸம்ஸ்தி²த: ।
ஶுப⁴க்³ரஹயுதே கேந்த்³ரே ராஜா வா தத்ஸமோ ப⁴வேத் ॥ 47॥
கேந்த்³ரேஸ்தி²தை: ஶுபை: ⁴ ஸர்வை: பாபைஶ்ச த்ரிஷடா³யகை:³ ।
ஹீநவம்ஶோऽபி யோ ஜாத:ஸ ராஜா ப⁴வதி த்⁴ருவம் ॥ 48॥

அத² ராஜஸம்ப³ந்த⁴யோகா³த்⁴யாய:॥ 40॥
ராஜ்யநாதே² ஜநுர்லக்³நாத³மாத்யேஶயுதேக்ஷிதே ।
அமாத்யகாரகேணாபி ப்ரதா⁴நத்வம் ந்ரு’பாலயே ॥ 1॥
லாபே⁴ஶவீக்ஷிதே லாபே⁴ பாபத்³ரு’க்³யோக³வர்ஜிதே ।
ராஜ்யபா⁴வே ததா³ விப்ர ப்ரதா⁴நத்வம் ந்ரு’பாலயே ॥ 2॥
அமாத்யகாரகேணாபி காரகேந்த்³ரேண ஸம்யுதே ।
தீவ்ரபு³த்³தி⁴யுதோ பா³லோ ராஜமந்த்ரீ ப⁴வேத்³ த்⁴ருவம் ॥ 3॥

அமாத்யகாரகே விப்ர ஸப³லே ஶுப⁴ஸம்யுதே ।
ஸ்வக்ஷேத்ரேஸ்வோச்சகே³ வாபி ராஜமந்த்ரீ ப⁴வேத்³ த்⁴ருவம் ॥ 4॥
அமாத்யகாரகே லக்³நே பஞ்சமே நவமேऽபி வா ।
ராஜமந்த்ரீ ப⁴வேத்³ பா³லோ விக்²யாதோ நாऽத்ரஸம்ஶய:॥ 5॥
ஆத்மகாரகத: கேந்த்³ரே கோணே வாऽமாத்யகாரகே ।
ததா³ ராஜக்ரு’பாயுக்தோ ஜாதோ ராஜாஶ்ரித:ஸுகீ²॥ 6॥
காரகாச்ச ததா²ரூடா⁴த் லக்³நாச்ச த்³விஜஸத்தம ।
த்ரு’தீயே ஷஷ்ட²பே⁴ பாபை: ஸேநாதீ⁴ஶ: ப்ரஜாயதே ॥ 7॥
காரகே கேந்த்³ரே கோணேஷு ஸ்வதுங்கே³ வா ஸ்வபே⁴ ஸ்தி²தே ।
பா⁴க்³யபேந யுதே த்³ரு’ஷ்டே ராஜமந்த்ரீ ப⁴வேத்³ த்⁴ருவம் ॥ 8॥
காரகே ஜந்மராஶீஶே லக்³நகே³ ஶுப⁴ஸம்யுதே ।
மந்த்ரித்வே முக்²யயோகோ³ऽயம் வார்த⁴கேநாऽத்ர ஸம்ஶய:॥ 9॥
காரகே ஶுப⁴ஸம்யுக்தே பஞ்சமே ஸப்தமேऽபி வா ।
த³ஶமே நவமே வாऽபி த⁴நம் ராஜாஶ்ரயாத்³ ப⁴வேத் ॥ 10॥
பா⁴க்³யபா⁴வபதே³லக்³நே காரகே நவமேऽபி வா ।
ராஜஸம்ப³ந்த⁴யோகோ³ऽயம் நிர்விஶங்கம் த்³விஜோத்தம ॥ 11॥
லாபே⁴ஶே லாப⁴பா⁴வஸ்தே² பாபத்³ரு’ஷ்டிவிவர்ஜிதே ।
காரகே ஶுப⁴ஸம்யுக்தே லாப⁴ஸ்தஸ்ய ந்ரு’பாலயாத் ॥ 12॥
லக்³நேஶே ராஜ்யபா⁴வஸ்தே² ராஜ்யேஶே லக்³நஸம்ஸ்தி²தே ।
ப்ரப³லோ ராஜஸம்ப³ந்த⁴யோகோ³ऽயம் பரிகீர்தித:॥ 13॥
காரகாத் துர்யம்பா⁴வஸ்தௌ²ஸிதேந்தூ³ த்³விஜஸத்தம ।
யஸ்ய ஜந்மநி ஜாதோऽயம் ராஜசிஹ்நேந ஸம்யுத:॥ 14॥
லக்³நேஶே காரகே வாऽபி பஞ்சமேஶேந ஸம்யுதே ।
கேந்த்³ரே கோணே ஸ்தி²தே தஸ்மிந் ராஜமித்ரம் ப⁴வேந்நர:॥ 15॥

